
Ўз йўналишини топган ҳар бир 
ижодкорнинг хос мухлислари бўлади. 
Уларнинг ихлоси ижодкор яратган 
асарларнинг яшовчанлигини ва иккинчи 
умри бардавомлигини белгилаб 
беради. Шу кунларда таваллудининг 
80 йиллиги нишонланаётган эл 
суйган шоира, Ўзбекистонда хизмат 
кўрсатган маданият ходими Турсуной 
Содиқованинг ихлосмандлари нақадар 
кўплиги барча ёднома тадбирларида 
сезилиб турдики, бу халқчил 
адибимизнинг умрзоқлиги далолатидир.

– Иброҳим Йўлчиевич, сизнинг ил-
мий фаолиятингиз доираси сўнгги йил-
ларда Янги Ўзбекистон муҳитида кенг 
жамоатчилик назарига тушди. Бунинг 
сабаби нимада?

– Эътироф учун катта раҳмат. Ўз фао-
лиятимга баҳо бериш менга ноқулай. 
Баъзи сўзларим нокамтарликдай туюлса, 
муштарийларимиз тўғри тушунишади де-
ган умиддаман. 

Биология соҳасига ёшлигимдан қи-
зиққаним, биолог-ўқитувчи оиласида 
ўсиб-улғайганим боис соҳадаги энг “қай-
ноқ” ёки замонавий йўналишларни куза-
тиб, болалик пайтларимдан дунёдаги ну-
фузли лабораторияларда ишлашни орзу 
қилардим. Яхши биласиз, ўша пайтларда 
ҳозирги урф бўлган атама билан айтган-
да, ДНК масаласи трендда эди. 1990 йил-
лар охирига тўғри келган мактаб даври-
мизда “қўшалоқ занжирли” ирсият асоси 
бўлган ДНК билан ишлаш усули, яъни уни 
ҳужайрадан ажратиб олиш, тозалаш, бир 
қисмини “қирқиб” яна қайта улаш, бир ор-

ганизмдан иккинчисига кўчириб ўтказиш-
ни инсон қўли билан амалга ошириш мум-
кинлиги мени ҳайратлантирган. Нуфузли 
фан олимпиадаларида қатнашарканман, 
атрофдагилар билан кўпроқ шу масалада 
гаплашардик, ва албатта, ген муҳандис-
лиги соҳаси мутахассиси бўлиш асосий 
мақсадим ва ҳаётим мазмунига айланиб 
бўлганди. Қўшалоқ занжирни кашф этган 
АҚШлик олим Ж.Уотсоннинг “Cold Spring 
Harbor” (АҚШ) лабораториясига бориб 
ишлайман деб мақсад қилардим, тилни 
ўргансам, унга хат ёзаман деган фикрим 
бўларди.  

Шу туфайли биологиянинг юқори чўққи-
га етаклайдиган йўналишини танладим, 
тинмай интилдим, АҚШда ўқидим, нуфузли 
лабораторияларда ишладим ва бу орқали 
барча услубларни ўргандим. Жамоамиз 
билан бирга, муҳтарам Президентимиз 
Шавкат Миромонович Мирзиёевнинг шах-
сан раҳнамолиги остида кўпчиликка қизиқ 
бўлган ишга, яъни битта ғўза толаси ҳу-
жайрасини ген инженерлиги ёки “генлар 

нокаути” (ёруғликнинг қизил ва узоқ қизил 
нури рецептори генини клонлаб, фаолия-
тини сусайтириш орқали) усулида узайти-
риш, селекция жараёнини ДНК бўлаклари 
билан тезлатиш мумкинлигини аввал ла-
бораторияда, кейин реал ғўза навларида 
далада кўрсатиб бердик. 

Бу қизиқ тажриба ва тадқиқот, албат-
та, илмий жамоатчиликнинг эътиборини 
тортди. Аввал кўпчилик ишонмади, бироқ 
кейинроқ кичик эътирофлар бўлди: 2010 
йилда Жаҳон Фанлар академияси (БМТ, 
Италия)нинг нуфузли “ТWAS Prize 2010” 
мукофотини олдим. 2013 йилда эътироф 
кенгайиб, Халқаро ғўза маслаҳат кенгаши 
(ICAC, Вашингтон, АҚШ)нинг “Йил олими” 
мукофоти билан тақдирландим. Муҳими, 
ўтган 23 йил давомида янги ДНК техноло-
гияларимизни халқаро лабораторияларда 
кенгроқ татбиқ қилиш бошланди. Яқинда, 
аниқроғи, 2023 йил “ЮНЕСКО ҳаёт фан-
лари мукофоти” (Франция)га лойиқ то-
пилганимиз мен ва жамоамиз учун катта 
эъти роф бўлди. Қувончимиз шундаки, 

ўзбек олимларининг ишланмалари бутун 
инсониятга фойда келтира бошлади.

Албатта, меҳнатларимиз Янги Ўзбекис-
тон муҳитида кенг жамоатчилик назарига 
аллақачон тушиб улгурган эди. 2021 йили 
Президентимиз томонидан “Ўзбекистон 
Республикасида хизмат кўрсатган ихти-
рочи ва рационализатор” фахрий унвони 
билан тақдирландим. Илм-фан ва инно-
вация, олий таълим ҳамда эндиликда 
қиш лоқ хўжалиги соҳаларини ривожлан-
тириш ваколати ва имконияти берилгани-
ни ҳам бир олим сифатида ўзим учун кат-
та мукофот ва имкон деб ҳисоблайман. 

Сиз тилга олган эътирофлар “ол-
дин биров қилмаган, янги йўналишдаги 
тадқиқотлар ва ностандарт натижалар” 
самарасидир. Қолаверса,  ютуқларимиз 
сўнгги йилларда жамиятда ва иқтисодий 
ривожланишда илм-фаннинг ўрни ортга-
ни, олимнинг қадри-қиммати улуғланиб, 
илмий ютуқларга катта қизиқиш ва ҳавас 
билан қаралаётгани, ҳар бир оилада фар-
занд камоли илм орқали белгиланаётгани 
натижасида жамоатчилик орасида кенг-
роқ тарқалди деб ўйлайман. 

– Сиз Ўзбекистон Фанлар академи-
ясининг Геномика ва биоинформатика 
марказини ҳам бошқаргансиз. Ҳозирги 
шароитда бу Марказ таркибига кирувчи 
илмий соҳаларнинг ижтимоий ҳаётда-
ги ўрни қандай?

– Дарҳақиқат, юқоридаги ютуқларга 
эришишда, Фанлар академияси Геномика 
ва биоинформатика марказининг ташкил 
қилиниши алоҳида ўрин тутади. Прези-
дентимизнинг келажакни кўриб, ўша йил-
ларда жамоамизга билдирган ишончи ва 
ўз вақтида ажратилган молиявий кўмак 
туфайли 2012 йилда Марказга асос соли-
ниб, 2017 йилда тўла шаклланди ва ил-
мий даргоҳга айланди. 

Таъкидлаганимдек, тирикликнинг 
мо лекуляр даражадаги тадқиқотлари 
ҳаёт фанларининг турли йўналишлари-
да – тиб          биёт, қишлоқ хўжалиги, экология, 
атроф-муҳит, криминалистика ва диагнос-
тикадан тортиб то яшил иқтисодиётнинг 
турли янги чақириқларигача ечим тақдим 
қила олади. 

МАДАНИЙ ҚАДРИЯТЛАР – ТЕХНОЛОГИК 
РИВОЖЛАНИШНИНГ АСОСИЙ ДРАЙВЕРИ

Академик 
Иброҳим АБДУРАҲМОНОВ 
билан суҳбат

БУГУННИНГ ГАПИ

БИР ОҒИЗ СЎЗ
ХХ асрнинг бошларида барча адабий 

соҳаларда янгиланишлар кузатилди. Жум-
ладан, матбуот нашрларида бадиий адаби-
ётнинг ижтимоий, маънавий ҳаётдаги ўрни, 
хусусан, болалар адабиётининг қадр-қий-
мати, тарбиядаги таъсири тўғрисида ҳам  
жиддий  мақолалар нашр бўлди.  “Маориф 
ва ўқитувчи” журналида босилган қуйидаги 
мақолада бир аср олдин кўтариб чиқилган 
болалар адабиёти масаласи бугун ҳам ўз 
долзарблигини йўқотган эмас. Зеро, бола-
ларнинг руҳий-психологик кайфиятига мос 
асарлар ёзиш, боланинг тушунчалари, ёши-
ни инобатга олиш ҳамма замонлар учун ҳам 
муҳим. Мақола муаллифи  “болаларға асар 
ёзадирғонлар аввало ҳақиқий болалиқ” 
даврини бошидан ўтказган ва ўша “давр-
дан қолғон жонли сезгиларини тингламакка 
мажбурлар”, деган ўринли фикрни ўртага 
ташлайди. Адибнинг бадиий ғояси – “туб 
ўйи” қалин метафораларга ўралган асар-
лар тақдим этиш ноўрин. Мақола муаллифи 
шу сабабдан “7-8 ёшдағи болаларға Фит-
рат, Чўлпон асарларини бера олмағонимиз 
каби, буни таҳлил этиб туб ўйнинг нимадан 
иборат эканини ҳам англата олмаймиз”, деб 
куйиниб ёзади. Болалар учун бола бўлиб, 
болани билиб, кўнглини англаб ёзиш ло-
зим. Шундагина ёзилган асар бола қалбига 
таъсир қилади; хулқини, адабини, маъна-
вий-руҳий тарбиясини ўнглашга ёрдам бе-
ради. Болалар адабиётининг бундай кўмаги 
бугун ҳар қачонгидан кўра муҳимроқдир. 

К.БАҲОДИР

БОЛАЛАР АДАБИЁТИ ТЎҒРИСИДА...
1 ИЮНЬ — ХАЛҚАРО БОЛАЛАРНИ ҲИМОЯ ҚИЛИШ КУНИ

Бошқа маданий миллатларнинг болала-
ридай, бизнинг ҳам болаларимиз маънавий 
бир озиққа муҳтождирларким, бу маънавий 
озиқ болаларни турли томондан тарбия 
этатурғон болалар адабиётидан иборатдир. 

Болалар адабиётига бошқа маданий 
ўлкаларда жиддий аҳамият бериб, кутуб-
хоналар ўзига етарлик асарлар вужудга 
келтирилган бўлса-да, таассуфки, бизда 
ҳали бир дона ҳам бўлса, болалар адаби-
ётидан саналатурғон асарлар вужудга кел-
тирилмагандир.  Бу эса бизнинг болаларни 
тарбия этишда қандай  орқада эканимизни 
кўрсатиш учун ҳам катта бир далилдир. 

Бизда бўлғон мана шул камчиликни 
йўқотмоқ учун ишлаш ҳар бир тарбиячи-
нинг ва болаларни тушунган кишиларнинг 
вазифасидир. Шунинг учун мен болалар 
адабиётининг аҳамиятини ва уни туғди-
риш хусусида ўз фикримни сўйлаб ўтмакчи 
бўламан. 

Болалар адабиёти демак, ёш руҳлар ва 
кичик кишилар учун ёзилғон асарларнинг 
тўплами демакдир. Табиий бу адабиётнинг 
ўзига яраша бир қиймати бордирким, у-да 
ёш руҳларда мароқ, севинч ва ҳар бир нар-
сага қарши уларда ҳавас туғдирмоқдир. 

Бу йўл билан болаларда биринчи-

дан, бош ланғич бир текшириш учун 
йўл очмоқ бўлса, иккинчи томондан 
уларни эпчил, кулар юзлик, иродалик, 
қизиқ қонли бир жамият аъзоси қилиб 
етиштирмакдир.

Бундан бошқа болалар адабиёти 
фикр, ҳофиза, ирода, диққат, завқ, 
ахлоқ каби руҳоний муассасаларни тар-
биялаш; булар устидаги таъсири ва бу 
таъсирнинг моҳияти қимматли бир қу-
роли бўла оладир. 

Табиий бунинг, сўйлаган қиймати-
мизга эга ва шул натижаларни бера 
олиши учун диққат қилинадирғон нуқта-
лар бор: энг нозик, энг қийин нуқтала-
ридан бири: болаларнинг тушунишла-
рига, кўриш ларига, ёшлариға қараб 
мавзу топ моқ, бу мавзуни болаларча 
сезмак, тушунмоқ ва болалар тили 
билан англата олмоқдир. Табиий ҳар 
ёшдағи болаларнинг руҳоний муасса-
салари турли бўлғонидай, кўришлари, 
тушунишларида ҳам оз-кўб айрилиқ 
бўладир. Юқоридағи шарт мана шуни 
назарга олиниб қўйилғондир. Бунинг 
учун болаларға асар ёзадирғонлар ав-
вало ҳақиқий болалиқ даврини ўтқизиб, 
у даврдан қолғон жонли сезгиларини 
тинг ламакка мажбурлар. Иккинчидан, 
болалар руҳияти билан яқиндан таниш, 
яъни тарбиячи бўлиш шартдир. 

Сўнгра олинадирғон мавзу самимий 
ва ахлоқ билан боғланиши керак. Бун-
дай мавзу эса, болаларнинг руҳоний 
кучлари устида жиддий таъсирлар қол-
дирадирғон ва бу кучларнинг юқорила-
нишиға сабаб бўлғон эртак, ҳикоя, ма-
сал, топишмоқ кабилардир. 

Маърифатпарвар жадидларнинг Ватанимиз ва жаҳон тарихидаги 
муҳим ўрни ва аҳамиятини, миллий истиқлолимизнинг маънавий асос-
ларини яратишдаги фидойиликларини, ибратли ҳаёти ва фаолиятини, 
бой илмий-ижодий меросини чуқур ўрганиш ва фаол тарғиб этиш ҳамда 
уларнинг хотирасини абадийлаштириш борасидаги ишларни янада кен-
гайтириш, шунингдек, 2023 йил 22 декабрь куни ўтказилган Республика 
Маънавият ва маърифат кенгашининг кенгайтирилган йиғилишида ил-
гари сурилган ташаббусларни амалга ошириш мақсадида:

1. Маданият ва санъатни ривожлантириш жамғармаси (кейинги 
ўринларда – Жамғарма), Маданий мерос агентлиги ва Бухоро вилояти 
ҳокимлигининг Бухоро шаҳридаги тарихий маскан – Хўжа Гулрез кўча-
си 13-уй манзилида жойлашган Ҳовли Поён мажмуасида Жадидлар 
мероси давлат музейини (кейинги ўринларда – Музей) ташкил этиш 
тўғрисидаги таклифи маъқуллансин.

2. Қуйидагилар Музей фаолиятининг асосий вазифалари этиб 
белгилансин:

жадидлик ҳаракатига оид мамлакатимиз ва хориждаги турли ман-
балар ва тарихий ҳужжатларни аниқлаш, тўплаш, сақлаш, ўрганиш, 
тиклаш, нусхалаш, эълон қилиш, улар асосида Музей фондини бо-
йитиб бориш ва экспозицияларни яратиш, шунингдек, маданий-маъ-
рифий ва илмий-тадқиқот фаолиятини амалга ошириш;

маърифатпарвар жадидларнинг Ватанимиз ва жаҳон тарихидаги 
муҳим ўрни ва аҳамиятини, миллий истиқлолимизнинг маънавий асос-
ларини яратишдаги ҳиссаси ва фидойиликларини ҳаққоний ёритиш, 
аҳоли, айниқса, ёшлар ўртасида кенг тарғиб қилиш;

музей экспозицияларини яратишда замонавий ахборот техноло-
гияларидан кенг фойдаланиш, халқаро ҳамкорликни йўлга қўйиш ва 
мустаҳкамлаш.

3. Белгилансинки:
Музей Жамғарма тизимига киради ҳамда Музей фаолияти унинг 

биносида қурилиш-монтаж ишлари якунланганидан сўнг бошланади;
Музей биносини мукаммал таъмирлаш, жиҳозлаш ва ҳудудини обо-

донлаштириш, Музей экспозициясини яратиш билан боғлиқ харажат-
лар иловага мувофиқ ажратиладиган манбалар ҳисобидан қопланади;

Музейни сақлаш харажатлари – Бухоро вилояти маҳаллий бюдже-
ти маблағлари, Музейнинг ўз даромадлари ва қонунчилик ҳужжатлари 
билан тақиқланмаган бошқа манбалар ҳисобидан қопланади;

Музейга штат бирликларини ажратиш ҳамда ходимларга иш ҳақи 
тўлаш Маданий мерос агентлиги тизимидаги музейлар учун белгилан-
ган тартибга мувофиқ амалга оширилади.

4. Жамғарма:
а) Маданий мерос агентлиги ва Адлия вазирлиги билан биргаликда 

Музей уставини тасдиқлаш, давлат рўйхатидан ўтказиш ва малакали 
мутахассислар билан тўлдириш ҳамда Музей фаолиятига кўмакла-
шиш юзасидан тегишли чоралар кўрсин;

б) Фанлар академияси, Ахборот ва оммавий коммуникациялар 
агентлиги, “Ўзархив” агентлиги, Олий таълим, фан ва инновациялар 
вазирлиги, Маданий мерос агентлиги, Ўзбекистон Ёзувчилар уюшма-
си, Республика Маънавият ва маърифат маркази, Қатағон қурбонлари 
хотираси давлат музейи билан биргаликда:

Музейни жадидлик ҳаракатига оид музей ашёлари ва коллекцияла-
ри билан тўлдириб боришни ташкил этсин;

ушбу мақсадда жадидлик ҳаракатига оид ноёб китоб, қўлёзма, ар-
хив ҳужжатлари ва бошқа материалларни аниқлаш бўйича чуқур фун-
даментал ва амалий тадқиқотлар олиб борилишини йўлга қўйсин, шу-
нингдек, аниқланган материалларни таъмирлаш ва рақамлаштириш 
чораларини кўрсин;

в) бир ой муддатда Музей фаолиятини самарали ташкил этиш, 
шунингдек, Музей биносини таъмирлаш, жиҳозлаш ва ҳудудини обо-
донлаштириш, Музей экспозициясини яратиш билан боғлиқ ишларни 
жадаллаштириш бўйича Вазирлар Маҳкамасига тегишли қарор ло-
йиҳасини белгиланган тартибда киритсин.

5. Маданий мерос агентлиги “Миллий меросга менинг ҳиссам” 
умумхалқ акцияси доирасида аҳолидан жадидлик ҳаракатига оид та-
рихий материаллар, ашёлар, ноёб суратларнинг Музей учун харид қи-
либ борилишини таъминласин.

6. Ташқи ишлар вазирлиги Музейга хорижий давлатлардаги тур-
ли архив, музей, кутубхона ва бошқа илмий-маърифий муассасалар 
ҳамда тегишли мутахассислар билан ҳамкорликни йўлга қўйишга кў-
маклашсин.

7. Музейни ташкил этиш учун белгиланган тартибда шаклланти-
риладиган рўйхатлар бўйича импорт қилинадиган музей ашёлари ва 
коллекциялари, китоб ва қўлёзмалар, шунингдек, Ўзбекистон Респуб-
ликасида ишлаб чиқарилмайдиган қурилиш материаллари, асбоб-
ус куналар, бутловчи буюмлар, жиҳозлар, эҳтиёт қисмлар, металл 
конструкциялар, мебель ва инвентарлар 2025 йил 1 январга қадар 
божхона божидан озод этилсин.

8. Ўзбекистон Миллий ахборот агентлиги, Ўзбекистон Миллий те-
лерадиокомпанияси ва бошқа оммавий ахборот воситаларига Музей 
фаолиятини кенг ёритиб бориш тавсия этилсин.

9. Мазкур қарор ижросини самарали ташкил қилишга масъул ва 
шахсий жавобгар этиб Маданият ва санъатни ривожлантириш жамғар-
маси раиси Г.О.Умерова ҳамда Бухоро вилояти ҳокими Б.К.Зарипов 
белгилансин.

Қарор ижросини муҳокама қилиб бориш, масъул ташкилотлар фао-
лиятини мувофиқлаштириш ва назорат қилиш Ўзбекистон Республи-
каси Бош вазири А.Н.Арипов зиммасига юклансин.

            Ўзбекистон Республикаси               
   Президенти                               Ш.МИРЗИЁЕВ
Тошкент шаҳри,
2024 йил 30 май

Ўзбекистон Республикаси Президентининг
Қ А Р О Р И

ЖАДИДЛАР МЕРОСИ ДАВЛАТ 
МУЗЕЙИНИ ТАШКИЛ ЭТИШ 

Президентимизнинг фестиваль ишти-
рокчиларига йўллаган таб ригида ушбу 
тадбирнинг мазмун-моҳияти, Эркин Воҳи-
дов шеъриятининг, айниқса, бугунги шид-
датли замонда халқимиз ҳаётида нақадар 
аҳамиятли экани ўзининг яхлит ифодасини 

топди. Унда, жумладан, шундай дейилади: 
“Ўзбек мумтоз ва замонавий ада биётини 
ҳар томонлама ўрганиш ва кенг тарғиб қи-
лиш, уни бугун юз бераётган мураккаб жа-
раёнлар билан узвий боғлиқ ҳолда таҳлил 
этиб, зарур хулосалар чиқариш маънавий 
ҳаётимизни юксалтиришда, ҳеч шубҳасиз, 
катта аҳамиятга эга. Айниқса, ҳозирги но-
тинч ва таҳликали замонда миллий ўзли-
гимизни англаш, азалий эзгу қадриятлари-
мизни сақлаш ва бойитиш ҳар қачонгидан 
ҳам долзарб аҳамият касб этмоқда. Бун-
дай ўта муҳим вазифаларни амалга оши-
ришда халқимизнинг Эркин Воҳидов каби 
буюк ва ардоқли фарзандларининг қутлуғ 
ва ўлмас мероси, албатта, беқиёс ўрин ту-
тади”. 

Кўтаринки кайфиятда бошланган тад-
бирнинг очилиш қисмида дастлаб Эркин 
Воҳидовнинг ўзи ўқиган “Инсон ўзинг” қа-
сидасига ишланган видеолавҳа намойиш 
қилинди. Сўнг Туркия Президенти Ражаб 
Таййип Эрдоған Ўзбекистонга ташри-
фи чоғида Олий Мажлис Қонунчилик 
палатасидаги чиқишида ўз нутқини Эр-
кин Воҳидовнинг “Ўзбегим” қасидаси би-
лан бошлагани эсга олиниб, ўша жараён 
видео лавҳаси иштирокчилар эътиборига 
ҳавола қилинди.

Вазирлар Маҳкамаси ҳузуридаги Дав-
лат тилини ривожлантириш департаменти 
мудири, шоир Нодир Жон узоқ ўз нутқида 
мамлакатимизда адабиёт ва санъатга, 
мао риф ва тил масалаларига берилаётган 
эътибор, амалга оширилаётган тизимли 
ишлар хусусида тўхталди. Эркин Воҳидов-
нинг том маънодаги серқирра ижодкорли-
ги, собиқ тузум даврида адабиётимизнинг, 
санъатимизнинг, тилимизнинг равнақи йў-
лида кўрсатган жасорати, шоирнинг инсо-
нийлик хусусиятлари ҳақида сўз юритди. 
“Эркин Воҳидовнинг ҳар бир шеърида, у 
хоҳ ижтимоий бўлсин, хоҳ лирик бўлсин, 
мана шу халқнинг юрагини, руҳиятини, 
мардонаворлигини, тантилигини, нафоса-
тини кўргандай бўламиз. Ҳаммамиз Эркин 
Воҳидовни бирдай яхши кўрамиз. Эркин 
Воҳидовга эҳтиромимизнинг даражаси 
бир хил. Нима учун? Чунки Эркин Воҳидов 
миллатнинг ўлмас руҳининг энг ёруғ, энг 
порлоқ бир қисмига айланган”, деди у.

Ўзбекистон Қаҳрамони, таниқли адаби-
ётшунос, таржимон Иброҳим Ғафуров дав-
латимиз раҳбарининг Эркин Воҳидов тим-
солида адабиётимизга ва адибларимизга 
кўрсатаётган эҳтироми тўғрисида алоҳида 
тўхталди. “Бу бежиз эмас, дўстлар, Пре-

зидентимиз маърифат билан шеъриятни, 
маънавият билан адабиётни эгиз кўради-
лар. Том маънодаги адабиёт миллатнинг 
ўзлигини сақлаб қолиши, бирлашиши ва 
юксалиши учун пойдевор бўлади. Ёшлари-
миз ана шу пойдеворда туриб, шоиримиз 

лутф этганидек, “коинот тоқига нарвон” қўя 
олиш имконига эришади, деган ишонч бор 
бу табрик-мурожаат замирида. Энди нима 
учун айнан Эркин Воҳидов шахсиятига 
бу қадар эътибор қаратиляпти, деган са-
волга баҳоли қудрат жавоб қидириб кўра-
миз. Эркин Воҳидов адабиёт майдонига 
“Мен жилғаман” деган сўзлар билан кириб 
келди, “Дарё бўлиб тўлди”, “Она юртим, 
Сенга ўғлон бўлгим келади”, деган поки-
за нияти ушалиб, бугун халқимизнинг чин 
фарзанди ўлароқ қалбларимиздан мус-
таҳкам ўрин олди. Шоирнинг ўтли сатрла-
ри, достонларию таржималаридаги ёниқ 
фикр лар нақадар истеъдод билан қоғозга 
тушган, ҳазрат Навоийга ихлоси сабаб ға-
заллар битган, “Муҳокамат ул-луғатайн”-
дан илҳомланиб “Сўз латофати” китобида 
маҳорат билан сўз маржонлари тизгани 
алоҳида эътироф га лойиқ. Эркин Воҳи-
дов сафдош лари билан ўзбек номи дунёга 
чиқиши йўлида фидокор шоир сифатида 
халқимизнинг хотирасида қолди. Энди 
адабиёт осмонини Эркин Воҳидов деб 
аталган тирик сайёрасиз тасаввур қилиб 
бўлмайди. Шоир яратган адабий мактаб 
Янги Ўзбекистон ёшлари учун маърифат 
ва маънавият дорилфунуни бўлиб хизмат 
қилмоқда. Сиз ва биз бир миллат бўлиб 
Эркин Воҳидов феномени атрофида кўн-
гиллилар сифатида яна бирлашаётгани-
миз – бу ўзлигимизни англаётганимизнинг 
яққол белгисидир. Муҳтарам Президенти-

мизнинг ёш ижодкорлар мактаблари яра-
тиб, буюкларимизнинг издошлари етишиб 
чиқишини кутаётгани биз ижод аҳлида 
улуғ масъулият ва жавобгарлик ҳиссини 
уйғотиши керак. Таъкидлаш лозим, ада-
биёт, санъат ва маданиятга бу қадар олий 
эътибор, ёшларга бу каби кенг имконият 
бошқа ҳеч қайси мамлакатда йўқ. Шуни 
унутмаслигимиз ва қадрлашимиз керак”.

Устоз Иброҳим Ғафуров шоиримизнинг 
“Юртдошим, боғингга бир ниҳол қада” мис-
расига алоҳида урғу бераркан, ташкилот-
чилар ушбу сўлим гўшада Эркин Воҳидов 
номидаги боғ ташкил этиш таклифини 
билдиришди. Бу хайрли ишнинг юртимиз 
бўйлаб шиддат билан олиб борилаётган 
“Яшил макон” лойиҳасига ҳамоҳанг эка-
ни таъкидланди. Эркин Воҳидовдек сўз 
заргари битган ҳар бир мисра замирида-
ги чақмоқ фикрлардан ана шундай хулоса 
чиқариб, жамият ҳаётига татбиқ қилинса, 
жуда кўп эзгуликларга, мамлакат умумта-
раққийсига сабаб бўлиши, шубҳасиз.

Шунингдек, Ўзбекистонда хизмат кўр-
сатган журналист Аҳмаджон Мелибоев 
ҳам Эркин Воҳидов ҳақида хотиралари 
билан ўртоқлашиб, у кишининг ибратли 
ҳаёт йўли, серқирра ижоди ҳақида фикр 
билдирди. “Эркин ака сиймосида олимлик, 
шоирлик, раҳбарлик, инсонийлик, камтар-
лик деган бешта фазилат жам бўлган ин-
сон эди. Бундай жамулжамлик камдан кам 
одамларга насиб қилади”, дея эътироф 
этди устоз журналист.   

Тадбирда Ўзбекистон халқ ёзувчиси Эр-
кин Аъзам ҳам ўзининг ёрқин хотиралари, 
кузатувлари ҳақида анжуман аҳлига ҳи-
коя қилди. Эркин Воҳидов билан узоқ вақт 
бирга ишлаган адиб унинг характеридаги 
чин инсонпарварлик ва камтарлик, мард-
лик ва мағрурлик хислатлари ҳақида га-
пирди. Эркин Воҳидовдаги сўзга ҳурмат, 
миллат, юрт учун куюнчаклик фазилат-
ларини ҳаётий мисоллар билан тасвир-
ларкан, унинг ижодида яхшилик мавзуси 
етакчи мотив эканини таъкидлади. “Эркин 
ака китобларига, ҳужжатларга “Э воҳ” деб 
имзо чекар эди. Бугун ўйласам, бу имзода 
кўп нарса мужассам бўлган экан, унда шо-
ирнинг шукронасиям, пушаймонлигиям, 
армониям бор. Шу “Э воҳ”да у кишининг 
дунёдан ўтганидан кейин авлодлар мана 
шундай йиғилиб, миллатга қилган бемин-
нат хизматини миннатдорлик билан эсла-
шига ишонч ҳам бор эди. Э, воҳ!” дея сўзи-
ни якунлади муҳтарам адибимиз.  

Эркин Воҳидовнинг фарзанди Хуршид 
Воҳидов ўз хурсандчилигини, жумладан, 

шундай сўзлар билан изҳор қилди: 
“Мамлакатимиз раҳбари Шавкат 
Миромоновичга оиламиз номидан ўз 
миннатдорчилигимни билдираман. Бо-
шимиз осмонга етди. Маънавиятга, ада-
биётга катта эътибор бериб келмоқдалар. 
Доим отамизга ҳурматларини билдириб, 
бетоб бўлган даврларидаям мунтазам 
йўқлаб, ҳар қанақа дори-дармондан ҳам 
афзалроқ меҳр кўрсатганлари отамизнинг 
соғлиқларига кучли таъсир қиларди”. У 
Эркин Воҳидовнинг шу мис ралари билан 
сўзини якунлади:
Инсон билан тирикдир инсон,
Муҳаббатда ҳаётнинг боши.
Одамзодга бахш этади жон
Одамларнинг меҳр қуёши.
Атоқли шоир-ёзувчиларнинг залвор-

ли фикрлари билан бошланган тадбирга 
бошловчи-журналистларнинг гўзал таш-
беҳлари, юксак эътирофлар, саҳнавий ба-
диҳагўйлик янада файз бағишлади. Ўзбек 
элининг зукко ва шижоатли адиби, чина-
кам маънода халқимиз ва маданиятимиз 
тимсоли бўлган Эркин Воҳидов асарлари 
орқали ёшларнинг она тилимизга меҳри-
ни ошириш, ватанпарварлик туйғуларини 
камол топтириш мақсадида илк бор таш-
кил этилган адабий фестивалнинг асосий 
қисми мана шундай ижод муҳитида, илҳом 
оғушида, кўтаринки кайфиятда бошланди.

Эркин Воҳидов номидаги ижод мактаби 
ўқувчилари иштирокида бўлиб ўтган баҳри 
байт мушоираси ҳам иштирокчиларни 
мамнун этди. Мушоира иштирокчилари 
Эркин Воҳидов ғазаллари, мухаммаслари, 
лирик ва ҳажвий шеърларига мурожаат 
қилишди. Узоқ давом этган беллашувда 
ижод мактабининг аълочи ўқувчиси Шаҳло 
Сафарова ғолиб деб топилди. 

Эркин Воҳидов нафақат шоир, олим, 
публицист, таржимон, балки драматург 
сифатида театр санъати равнақига ҳам 
ўзининг муносиб ҳиссасини қўшган. Унинг 
“Олтин девор”, “Истанбул фожиаси”, “Ик-
кинчи тумор” каби пьесаларидан ташқари 
“Руҳлар исёни”, “Нидо” каби достонлари, 
“Донишқишлоқ ҳангомалари” туркумидаги 
ҳажвий шеърлари асосида ҳам юртимиз 
театрларида ғоявий-бадиий етук спектакл-
лар саҳналаштирилган. Фестивалда “Ол-
тин девор”, “Руҳлар исёни”, “Матмуса” 
каби саҳна асарларидан парчалар на-
мойиш этилиб, Эркин Воҳидов куйлаган 
миллат дарди, инсонийлик туйғулари авж 
пардаларда янгради. Ижобий ва салбий, 
ҳажвий ва трагик образларда намоён 
бўлган Эркин Воҳидов номидаги ижод 
мактаби ўқувчилари олқишга сазовор бў-
лишди.

Шундан сўнг шоирнинг дўстлари ишти-
рокида “Шахмат челленжи” ўтказилди. 
Мусобақа давомида анъана вий шахмат 
доскасида ва йирик шахмат майдонида 
ўйинчилар дона суришди. Қизғин тус олган 
беллашувларда устоз Иброҳим Ғафуров 
мутлақ ғолиб бўлди. Серзавқ ўтган ўйин-
лар чоғида Эркин Воҳидовнинг шахмат 
усуллари, ўйин тактикаси, унинг бу ақл 
ва тафаккур спортига бўлган муносаба-
ти, шахмат билан боғлиқ хотиралар ёдга 
олинди, устозлар томонидан ёшларга сўз-
лаб берилди. 

“Яшил қирлар” оромгоҳининг кираве-
риш қисмида боғ учун ҳозирланган ҳудудга 
кўчатлар ўтқазилди. Фес тиваль иштирок-
чилари бу хайрли ишни завқу шавқ, меҳр 
ва ихлос билан бажаришди. Бир сўз би-
лан айтганда, юртдошлар Эркин Воҳидов 
боғига бир ниҳолдан қадашди ва бу ниҳол 
отини “эҳтиром” деб аташди.

Фестивалнинг бадиий қисмида шоир 
шеърлари асосида яратилган қўшиқлар 
янгради. Ўзбекистонда хизмат кўрсат-
ган артист Рустам Ғойипов, хонандалар 
Шуҳрат Йўлдошев, Давронбек Абдуса-
ломов ва Эркин Воҳидов номидаги ижод 
мактаби ўқувчилари томонидан куйлан-
ган дилтортар тароналар оҳанги билан 
қалбларни элитган бўлса, сўзлари билан 
юракларни эритди:

Қуллуқ қил демасман.
Юрт тупроғин ўп,
Унга қуллар эмас, фидолар керак.
Унинг сену мендек шоирлари кўп,
Буюк элга энди даҳолар керак.

Қаддингни баланд тут,
Бўлма сертаъзим,
Чўққи бўлолмасанг, маҳкам қоя бўл,
Пиллапоя бўлдим сенга, азизим,
Сен ҳам гал келганда пиллапоя бўл.  

Шавкат ДЎСТМУҲАММАД

Яқинда Алишер Навоий номидаги 
Ўзбек тили ва адабиёти университетида 
“Глобал интеграция шароитида туркий 
тиллар тараққиёти: муаммо ва вазифа-
лар” мавзусида халқаро илмий-амалий 
конференция бўлиб ўтди.

Мазкур анжуманда Туркия, Озарбайжон, 
Қозоғистон, Қирғизистон, Турк   манистон 
ва бошқа туркий тилли давлатларнинг ну-
фузли олий таълим муассасалари ва ил-
мий-тадқиқот институтларида қон-қардош 
халқларнинг тили, тарихи, маданияти ва 
адабиётини тадқиқ қилиб келаётган таниқ-
ли олимлар қатнашди. Аввало, туркий тил-
ларнинг эртанги кунига бағишланган бундай 
нуфузли йиғиннинг юртимизда ўтказилиши 
мамлакатимизда миллий адабиётимиз, она 
тилимиз ривожига қаратилаётган юксак 
эъти бор натижасидир.  

Конференцияда қардош тилларнинг ис-
тиқболи масалалари атрофлича муҳока-
ма қилиниб, қатор таклиф ва ташаббуслар 
илгари сурилди. Айниқса, унда Ўзбекистон 
Президентининг Туркий давлатлар ташкило-
ти доирасидаги ташаббусига асосан “Туркий 
адабиёт дурдоналари” 100 жилдлик мажмуа-
сининг ўзбек тилида нашр қилиниши қардош 
халқлар маданий ҳаётида улкан воқеа бўл-
гани эътироф этилиб, ушбу тўпламни улар-
нинг тилларида ҳам нашр этишнинг аҳамия-
ти беқиёс экани алоҳида таъкидланди.

Миллат фахри бўлган улуғ бобомиз номи 
билан аталадиган университетда ташкил 
этилган халқаро конференцияда ўзбек 
адабиётининг Туркиядаги толмас тағри-
ботчиси, Анқара шаҳридаги Ҳожи Байрам 
Вали университети профессори Вали Са-
ваш Елок ҳам иштирок этди. Бу заҳматкаш 
инсон кўп йиллардан буён адабиётимизни 
халқаро миқёсда тарғиб қилиб келаётгани 
боис мамлакатимиз илмий-адабий жамоат-
чилиги орасида алоҳида ҳурмат қозонган. 
Хусусан, у Абдулла Қодирий, Ғафур Ғулом, 
Асқад Мухтор, Эркин Воҳидов, Шукур Хол-
мирзаев, Қамчибек Кенжа, Тоғай Мурод, 
Хайриддин Султон, Назар Эшонқул, Луқ-
мон Бўрихон каби адибларимизнинг асар-
ларини турк тилига таржима қилиш билан 
бирга, мунтазам ўзбек адабиётшунослигига 
оид адабий-таҳлилий мақолалар ҳам эълон 
қилиб келмоқда. 

Вали Саваш Елок юртимизда ўтказилаёт-
ган турли анжуманларда мунтазам иштирок 
этиб, ўзбек-турк адабий алоқаларини яна-
да ривожлантиришга муносиб ҳисса қўш-
моқда. Бу борада ўзбек адабиётшунослари 
билан фаол ҳамкорлик қилиб келмоқда. Шу 
боис халқаро анжуман доирасида Вали Са-
ваш Елокнинг Ўзбекистон Ёзувчилар уюш-
масига фахрий аъзо сифатида қабул қили-
нишини анжуман иштирокчилари олқишлар 
билан кутиб олди.

Қувонарлиси, бугун хорижий мамлакат-
ларда ҳам ўзбек адабиётининг тарғиботчи-
лари сафи кун сайин кенгайиб бормоқда. 
Албатта, улар орасида моҳир таржимонлар, 
мумтоз ва замонавий адабиётимизнинг зук-
ко билимдонлари кўпчиликни ташкил қила-
ди. Айнан ана шундай инсонларнинг хиз-
матлари боис ҳам сўнгги йилларда ўзбек 
адабиётига халқаро миқёсда қизиқиш тобо-
ра ортиб бормоқда. Ўтган йили Тур киянинг 
Бурса шаҳрида ўтказилган халқаро адабий 
анжуман доирасида Ўзбекистон халқ ёзувчи-
си Исажон Султоннинг “Билга хоқон” романи 
“Тилда, фикрда, ишда бирлик: турк дунёси 
адабиёт мукофоти”га сазовор бўлгани, Ис-
танбул шаҳрида ташкил этилган XIV “Туркий 
халқлар шеърият фестивали”да  таниқли 
шоиримиз Эшқобил Шукур Бахтиёр Ваҳоб-
зода номидаги халқаро адабий мукофот би-
лан тақдирлангани шундан далолат беради. 

Куни кеча Вали Саваш Елокдан Ўзбекис-
тон Ёзувчилар уюшмасига мактуб келди. 
Унда жонкуяр олим юртимизга сафари чоғи-
да ўзига кўрсатилган эҳтиром учун ташаккур 
изҳор қилиш билан бир қаторда, халқимизга 
муҳаббати чексиз, миллий адабиётимизга 
меҳри беқиёс эканини баён этиб, ўз юртида 
ўзбек адабиётини тарғиб этиш йўлидаги ил-
мий-ижодий ишларини янада кенгайтириш 
мақсадида эканини таъкидлаган. 

Ўйлаймизки, бошқа қардош юртларда 
ҳам ўзбек адабиётининг мана шундай чин 
дўстлари сафи тобора кенгайиб, адабий 
дўстлигимиз халқларимизнинг абадий дўст-
лигига хизмат қилади. 

Нурилла ЧОРИЕВ 

ОДАМЛАРНИНГ МЕҲР ҚУЁШИОДАМЛАРНИНГ МЕҲР ҚУЁШИ
“Яшил қирлар” оромгоҳидан репортаж

АДАБИЁТИМИЗНИНГ 
ЧИН ДЎСТИ

МАКТУБ АБАДИЯТ ОРАЛАБ

Биз, адабиёт муҳиблари Бўстонлиқ ўнгирлари оралаб борар эканмиз, улуғвор 
тоғлар худди қучоқ очиб кутиб олаётгандай, гўё саломимизга “тоғлар бағридан 
гумбурлаган садо” келаётгандек туюларди. Бу садо мангу уйғоқ қояларнинг тас-
кинбахш нидосидир. Тоғ ҳавоси руҳиятни поклаб, вужудни тетик тутади. Худди 
шундай, тоғ қадар сарбаланд устозлар даҳоси ҳам жамият руҳониятини тозалаб, 
“бошда дўппи” билан мағрур “ғоз юриш”га маънавий ҳуқуқимиз борлигини ёдга 
солади. 
Тоғлар бағридаги сўлим оромгоҳда Ўзбекистон Қаҳрамони, Ўзбекистон халқ шои-

ри Эркин Воҳидов хотирасига бағишланган ижодий фестиваль бўлиб ўтганидан 
хабарингиз бўлса керак. Илк бор ўтказилган мазкур адабиёт байрами “Uzreport TV”, 
“FTV” телеканаллари ташаббуси билан, “Турон банк” ва Тошкент вилояти ҳоким-
лиги ҳамкорлигида ташкил этилди. Тадбирда Эркин Воҳидовнинг оила аъзо лари, 
таниқли шоир ва ёзувчилар, жамоатчилик вакиллари, ижод мактаблари ўқувчилари 
ва кўплаб шеърият мухлислари қатнашди.

Бошланиши 1-саҳифада.

Шу боис Марказ фаолияти, яъни ДНКни ўрга-
ниш ва унинг асосида инсон манфаатига йўнал-
тирилган тезкор иқтисодий ечимлар бериш таж-
рибаси ва кўникмалари, асосийси, тажрибали 
мутахассислар жамоаси Янги Ўзбекистон ижтимо-
ий ҳаётида жуда муҳим ўрин эгаллайди. Биргина 
мисол, ковид пандемияси давридаги тезкор ечим-
лар, вирусни тушуниш, тарқалишининг монито-
ринги ҳамда диагностикаси, унга қарши курашиш 
чораларида марказнинг ўрни катта бўлди.

– Инновация деган тушунчалар илгари од-
дий давралар нари турсин, илмий доираларда 
ҳам кўпда тилга олинавермасди. Кейинги йил-
ларда бу соҳанинг шиддат билан ҳаётга кириб 
келиши давр тақозосими ёки бошқа сабаблар 
ҳам борми?

– Албатта, қайси соҳа тармоғини олмайлик, 
янги технологиялар, илмий ютуқлар ва инно-
вациялар асосида ривожланиб, такомиллашиб 
бормоқда. Инновация – мураккаб жараён, бироқ 
бир сўз билан инновация бу – пул дейиш мумкин. 
Яъни орттирилган билим ва тажрибани ёки кашф 
қилинган янгилик ва ишланмани сотиб даромадга 
эга бўлиш, маблағ ишлаб топиш, турмуш тарзини 
яхшилаш, енгиллаштириш, вақтни тежаш, маҳсу-
лотни арзонлаштириш, оммалаштириш иннова-
циядир. Инновациялар даромадни оширишга ва 
олинган маҳсулот таннархини пасайтиришга қара-
тилган бўлиши лозим. 

Демак, кейинги йилларда инновация деган 
тушунчанинг ҳаётимизга шиддат билан кириб 
келиши давр тақозоси ва жамиятда инсоният ин-
теллектининг чексиз имкониятига ишонч ортиши 
десак, тўғри бўлади. Бугунги кунда Ўзбекистон 
иқтисодиётини мустаҳкамлаш йўлида амалга 
оширилаётган ислоҳотларнинг асл мазмун-моҳи-
яти ҳам илм-фан ва инновация ёрдамида мамла-
катни ривожлантиришга қаратилган.

– Давлатимиз раҳбарининг Инновацион 
ривож ланиш вазирлигини тузиш ташаббуси 
асосида, сиз вазир вазифасига тайинландин-
гиз. Кейин Олий таълим соҳасига ишга ўт-
дингиз. Инновацион ривож ланиш вазирлиги 
ташкил қилинганда унинг олдига қўйилган ва-
зифалар тўла-тўкис бажарилдими?

– Юқорида айтганимдек, бу ваколатни шахсан 
менга берилиши давлатимиз Раҳбарининг юксак 
ишончи, эътирофи ва қолаверса, мен учун катта 
синов ва улкан имконият бўлди. Мақсад – кичик 
тажрибани кенгайтириш, барча соҳаларга Геноми-
ка марказидаги юқори технологияни жорий қилиш 
ва ёшларга шарт-шароит яратиш тажрибасидан 
келиб чиқиб, туртки бериб юбориш, шунингдек, 
мамлакат илм-фани, технологиялар ва иннова-
циялари ривожланиши экотизимини шаклланти-
риш асосларини яратиш эди.

Ҳудудимизда ва яқин давлатларда кам учрай-
диган Инновацион ривожланиш вазирлиги ташкил 
қилинишининг ўзи катта инновация эди. Иннова-
цион ривожланишни эса турли йўналишлардан 
туриб таъминлаш мумкин – кимдир юқори техно-
логиялар, космик тадқиқотлар, Ай-Ти технология-
лар, энергетика ёки тиббиёт, қишлоқ хўжалигини 
асос қилиб олса, кимдир инновацияларни, маса-
лан, туризмни ривожлантириш асосида ҳам олиб 
кирган. Эсимда, вазир сифатида мамлакатнинг 
асосий инновацион ривожланиш йўлини танлаш 
энг оғир масала бўлган. Президентимиз  белгила-
ётган ривожланиш стратегиясидан келиб чиқиб, 
60 фоиз аҳолимиз ёшлардан иборатлиги учун 
биз мамлакатда инновацион тараққиётнинг инсон 
капиталини ривожлантириш орқали амалга оши-
ришни белгилаганмиз. 

Бу кенг қамровли қадам эди ва дастлаб ҳуқуқий 
асослар ҳамда интеллект учун шароит, рағбат эко-
тизимини шакллантириш асосий вазифа бўлган. 
Қолаверса, инсон капиталини ривожлантириш 
учун таълим алоҳида эътибор талаб қилади. Бе-
жиз эмас, кейинчалик бироз муддат олий таълим 
соҳасида фаолият юритдим. 

Мақсадга эришилдими? Ўринли савол ва наза-
римда қадам давом этмоқда, натижалар ижобий 
томонга ўзгармоқда, десам тўғри бўлади.

Энг муҳими, бу соҳада ҳуқуқий пойдевор яра-
тилди, “Илм-фан ва илмий фаолият тўғрисида” 
ҳамда “Инновацион фаолият тўғрисида”ги икки 
йирик қонун қабул қилинди. Қисқа ва ўрта муд-
датли Инновацион ривожланиш ва 2030 йилгача 
илм-фанни ривожлантириш стратегиялари қабул 
қилиниб, ишлар тизимли йўлга қўйилди. 100 га 
яқин мутлақо янги ёндашувли норматив-ҳуқуқий 
ҳужжатлар тасдиқланиши ва 30 га яқин замонавий 
инновацион инфратузилмалар яратилгани соҳада 
ёшларга имкон берилиши, илмнинг қадри ошиши, 
рағбатнинг пайдо бўлгани ижодкорлик ва эркин-
лик муҳитини шакллантирди. 

Илм-фан соҳасига давлат бюджетидан ажра-
тилган маблағлар ҳажми 3 бараварга ошди, ёш 
олимлар сони 6,5 минг нафардан 10,8 минг на-
фаргача етди. Инновацион фаолиятни молия-
лаштириш бўйича махсус институтлар ташкил 
қилинди. Илмий натижалар иқтисодиёт тармоқла-
рига кира бошлади, илмий тадбиркорлик (стартап-
лар) экотизими пайдо бўлди. Таълим қамрови ва 
сифати ошди, илмга интилиш – Учинчи Ренессанс 
учқунлари ва “зуваласи” шакллантирилди. 

Биргина далил, ислоҳотлар туфайли мамла-
катимиз Глобал Инновацион индексда юқорила-
ганини қувонч билан тилга олиш керак. Ўзбекис-
тоннинг Глобал инновацион индексга қайтиши 
ва унинг 8 йил аввалги кўрсаткичдан 40 поғона 
юқорилагани – Янги Ўзбекистонда бошланган ис-
лоҳотларнинг дастлабки натижаси ва кўзланган 
катта маррага қараб ташланган биринчи қадам-
дир. Буни, албатта, республикамизда олиб бори-
лаётган шаффофлик ва очиқлик сиёсати ҳамда 
инновацион фаолиятдаги ижобий ўзгаришларнинг 
натижалари, дея эътироф этиш мумкин. Бироқ бу 

бошланиши, катта ўзгаришлар ҳали олдинда, мен 
бунга аминман.

– Ўтган йилдан бошлаб республикамизда-
ги энг кенг тармоқли соҳа – Қишлоқ хўжалиги 
вазирлигига раҳбар этиб тайинландингиз. Қў-
полроқ туюлса маъзур тутасиз, аммо сизнинг 
соҳадан соҳага ўтиб юришингиз сабаби ни-
мада? Эҳтимол, барча соҳаларга инновацион 
ёндашув зарурлиги талабидан келиб чиқила-
ётгандир?

– Айтиб ўтганимдек, ўтган йилларда мамла-
катнинг инновацион ривожланиш пойдевори 
яратилди ва инсон капиталини ривожлантириш 
чора-тадбирлари белгиланиб, ривожланиш ис-
тиқболлари таълимга интеграция қилинди. Том 
маънода “ғилдирак ўрнидан жилди” ва соҳа таж-
рибали мутахассисларга бойиди. Тўғри савол 
қўйдингиз. Ҳали қилинадиган иш кўп бўлса-да, ту-
шунишимча, инновация ва олий таълим соҳала-
ри билан бир қаторда иқтисодиётимизнинг учдан 
бири бўлган қишлоқ хўжалигига эътиборни кучай-
тириш давр тақозосига айланди. 

Ҳақиқатан ҳам, эслаб ўтганим Глобал иннова-
цион индекс таҳлилларига кўра ҳозирги замона-
вий технологик ривожланиш асрида ҳар қандай 
соҳанинг инновацион ривожланишини фақат 2 та 
ёндашувгина таъминлаб бера олади. Биринчи-
си бу – соҳада рақамли технологияларни жорий 
қилиш бўлса, иккинчиси – соҳада “чуқур” илмий 
тадқиқотлар (масалан ҳужайра, ДНК ёки генлар 
даражасида) асосида ўта аниқликдаги ечимлар 
ишлаб чиқишдир.

Иқлим ўзгариши, сув танқислиги ва тупроқ дег-
радацияси, озиқ-овқат хавфсизлиги, сифат каби 
жиддий муаммоларни енгиб ўтиш, қишлоқ хўжа-
лиги ва озиқ-овқат тизимларига қиймат қўшадиган, 
уй хўжаликлари даромадларини оширадиган янги 
бозор имкониятларидан фойдаланишга эга бў-
лиш, фермерлар ва тармоқ корхоналари учун та-
лаб қилинадиган янги билим, воситалар ва техно-
логияларни яратишга фақатгина илмий тадқиқот 
ва инновациялар орқали эришиш мумкин.

Қишлоқ хўжалигидаги инновацияларнинг зами-
рида серҳосил, иқлимга мос, касалликларга чи-
дамли янги нав, янги уруғ ҳамда зот ва насл яра-
тишни жорий қилиш ётибди. Бу эса интеллект ва 
илмий тадқиқотлар, соҳада зиёли қатламнинг ри-
вожланиши, соҳага ностандарт ечимлар таклиф 
қилиш билан чамбарчас боғлиқ. Балки, юқорида 
тилга олинган соҳаларда ишлаш давомида орт-
тирган тажриба ва қишлоқ хўжалигидаги илмий 
кўникмаларимни инобатга олиб менга ваколат бе-
рилгандир. Лекин бу ваколат фақат янада кўпроқ 
изланиш ва янги билимларга интилишни тақозо 
қилади. Олдинги тажриба ҳам, билим ҳам ҳозирги 
иқлим ўзгаришлари ва мураккаб геосиёсий давр-
да соҳани бошқаришда етарли эмаслигини яхши 
тушунаман.

– Ижтимоий ҳаётда фаннинг ўрни юксак 
эканини бутун дунё эътироф этади. Ҳаётда 
кескин ва мураккаб вазиятларда ҳам илм-фан 
ёрдамга келади. Бутун дунёни ларзага солган 
коронавирус эпидемияси кенг тарқалган вақт-
ларда ўзбек халқи баҳамжиҳатликда бу офат-
дан эсон-омон ўтиб олгани катта ютуқ бўлгани 
ҳеч кимга сир эмас. Бу жараёнда илм-фан не-
чоғли ҳаракатда бўлганини, халқимиз дардига 
дармон излаганини ҳамма ҳам билавермайди. 
Шу ҳақда тўхталсангиз.

– Дарҳақиқат, коронавирус пандемияси ҳар бир 
давлат учун ўз илмий жамияти, олимлари ва юқо-
ри технологик лабораториялари бўлиши, баъзан 
“такрорланиш” деб қаралса-да, стратегик йўна-
лишларда, илмий гуруҳлар доимий тадқиқотлар 
олиб боришлари заруриятини кўрсатди. Эсимда, 
пандемия бошланганда ҳамма каби биз ҳам туш-
кунликка тушдик, вакцина етишмовчилиги, маблағ 
бўлса-да, тасдиқланган вакциналарни ололмас-
лик хавфи жуда ташвишли эди. Бу борада тез 
илмий қарорлар чиқариб ечим топиш учун жон-
куяр олимларимиз, инноватор ёшларимиз, аввал 
яратилган  юқори технологик лабораториялари-
мизнинг борлиги, ҳурматли Президентимизнинг 
қатъиятли қарорлари ва кўмаклари далда бўлди.

Геномика ва биоинформатика ҳамда Илғор 
технологиялар марказларида жамоамиз билан 
Ўзбекистонга кириб келган коронавируснинг бар-
ча генотиплари геномларини ўрганиб (айтиш ке-

ракки, бир вирус 29 минг нуклеотид занжиридан 
иборат), мутацияланиб боришини баҳоладик ва 
коронавирус геномини ўқишга муваффақ бўлган 
50 та мамлакат қаторидан жой олдик. Натижалар 
нуфузли журналларда чоп этилди. Коронавирус 
геномидаги мутацияларга таяниб, ўша пайтда 
жуда танқис бўлган вирусга ПЗР (полимерли зан-
жир реакцияси) тестлар тўп ламларини яратиб, ҳу-
куматимиз кўмагида, ойига 1 млн. дона маҳаллий 
ишлаб чиқаришни йўлга қўйдик, тестлар арзон-
лашди. Аҳолимизнинг катта қатламини таҳлил қи-
лиш имконияти яратилди. ПЗР тестларининг кенг 
йўлга қўйилишида, ҳар бир нуқтадаги мутахассис-
ларни тайёрлашда Ўзбекистон геномика мактаби 
катта услубий аҳамият касб этди.  

Давлатимиз Раҳбарининг сиёсий иродалари ва 
ташқи алоқалардаги ўзаро ишонч дипломатияси 
туфайли хитойлик олимлар билан мутлақо янги 
авлод ген-муҳандислиги асосида рекомбинант 
оқсил вакцинасини яратиб, қисқа муддатларда 
3-фаза клиник синовларини якунлашга эриш-
дик. Муҳими, 11 миллион доза юқори вакцинани 
маҳаллий корхоналаримизда ишлаб чиқишни 
йўлга қўйдик. Шу орқали эмланиш зарур бўлган  
22 миллиондан ортиқ аҳолимизнинг 66 фоизига, 
яъни 14 миллион кишига вакцина ўз вақтида ет-
казиб берилиб, кўплаб оғир асоратларнинг олди 
олинди. Бу илм-фаннинг кучи ва катта ютуғи бўл-
ди деб ўйлайман. 

Муҳими, коронавируснинг Ўзбекистонда тав-
сифланган геномлари асосида олимларимиз 
томонидан ковидга қарши 6 та янги номзод вак-
циналар яратилди. Шундан помидор асосида 
яратилган истеъмол қилинадиган “ТОМАВАК” ва 
вирус оқсили асосидаги “РЕНОВАК” вакциналари 
клиниколди синовларидан ўтиб, илмий мақолалар 
чоп этилди. 

–  Илм-фан интеллектуал салоҳиятни юк-
салтириши, халқ бойлиги экани бор гап. Ўз-
бекистонда бу соҳага жуда катта эътибор 
қаратаётганини дунё эътироф этмоқда. Хўш, 
халқимиз ҳаётида, республикамизда кечаёт-
ган ислоҳотларда илм-фаннинг ўрни қандай 
бўлмоқда? Илмий ишлар, айримлар ўйлаган-
чалик, папкаларда қолиб кетмаяптими, ҳаётга 
янгилик олиб киряптими, фойдаси тегяптими? 
Кўпчиликни шу саволлар қизиқтиради.

– Бу ўринда давлатимиз Раҳбарининг илм-фан-
га бўлган эътиборини ва илм намояндаларига 
бўлган юксак эҳтиромини тилга олиб ўтиш керак, 
албатта. Президентимиз 2017 йилнинг 30 декабрь 
куни мамлакатимизнинг етакчи илм-фан намоян-
далари билан бўлиб ўтган учрашувда: “Бугунги за-
мон барча соҳалар қаторида илм-фанни ҳам янги 
босқичга кўтаришни талаб қилмоқда. Зотан, жами-
ят олдида турган долзарб масалаларни илм-фан-
сиз ечиш қийин. Мазкур соҳани ва олимларни ҳар 
томонлама қўллаб-қувватлаш давлатимизнинг 
устувор вазифаларидандир”, деб таъкидлаган 
эди. Орадан қисқа муддат ўтиб, тизимни ислоҳ қи-
лишнинг асосий йўналишлари белгилаб олинди. 

Эндиликда бу соҳа тубдан ўзгаради. Илм-фанни 
яқин ва узоқ келажакда ривожлантиришнинг асос 
тамойиллари ишлаб чиқилади, фанга ажратилади-
ган маблағлар эса камида ўн баравар оширилади.

Ҳозирда илм-фанни 2030 йилгача ривожлан-
тиришнинг 17 та мақсадли кўрсаткичлари аниқ 
белгиланган бўлиб, уларга мувофиқ, 2025 йилга 
қадар илм-фанга йўналтириладиган жами маб-
лағларнинг ялпи ички маҳсулотга нисбатан улу-
шини 6 бараварга (1,2 фоиз), 2030 йилгача эса 10 
бараварга (2 фоиз) ошириш мақсад қилинган. Бу 
мамлакатимиз учун жуда муҳим қадам ҳисобла-
нади. 

Шунингдек, 2025 йилга қадар илм-фанни уму-
мий молиялаштириш ҳажмида илмий-тадқиқот 
ва тажриба-конструкторлик ишларига хусусий 
сектор томонидан ажратиладиган маблағлар 
улушини амалдаги 8 фоиздан 20 фоизга, 2030 
йилгача эса 30 фоизга етказиш, инновацион 
ишланмалар ва стартап лойиҳаларни молия-
лаштириш мақсадида хорижий етакчи инвести-
ция компаниялари билан ҳамкорликда (2021 
йилда 2 та, 2025 йилда 10 та) венчур фондла-
рини ташкил қилиш амалга оширилмоқда. 

Қолаверса, илмий-инновацион лойиҳаларни 
қўшимча молиялаштириш мақсадида Ўзбекис-
тонда миллий инновацион тизимни  шаклланти-

риш учун 50 миллион АҚШ доллари миқдоридаги 
имтиёзли заём маблағлари Жаҳон банки томони-
дан тасдиқланди ва амалга татбиқ қилинмоқда. Бу 
олимлар учун дунё фани даражасидаги чинакам 
рақобат муҳитини яратди. 

2018-2022 йилларда илмий ва илмий-тадқиқот 
муассасалари томонидан илмий ишланмаларни 
тижоратлаштиришнинг умумий қиймати 455 мил-
лиард сўмни, жумладан, ишлаб чиқарилган янги 
маҳсулот ҳажми  367 миллиард сўмни ва кўрса-
тилган хизматлар ҳажми 88 миллиард сўмни таш-
кил этди. Инновацион фаол тадбиркорлик субъ-
ектлари сони 600 тадан 1500 тага, ички ва ташқи 
бозорларда тижоратлаштирилган илмий ишлан-
малар сони 300 тага етди. Бу кейинги йилларда 
Глобал инновацион индекс поғоналарида янада 
юқорига кўтарилиш, ва албатта, 2030 йилга келиб 
илғор 50 мамлакат қаторида бўлишимиз кафола-
тидир.

Илмий ишланмаларга қайтадиган бўлсак, улар-
ни жорий қилиш ёки инновацияга айлантириш 
борасидаги муваффақиятлар негизида миллий 
қадриятларни, мафкурани, маданиятни инобатга 
олиш ҳам ётади. Айтмоқчиманки, ҳар қандай ил-
мий кашфиёт, ишланма ёки бирор чет эл техно-
логиясини жамиятга кўр-кўрона жорий қилиб бўл-
майди. Бундай уринишлар бесамар кетаверади. 
Инновацияларни маданият ва миллий қадрият-
лар нуқтаи назари билан бойитиш ва мослашти-
риш янги иннова цияларнинг оммалашишида, 
соддароқ қилиб айтганда “бозоргирлиги”да муҳим 
ўрин тутади. Инновацион технологияларни кенг 
жорий қилишда маданий қадриятларга “юмшоқ” 
компонент эмас, балки технологик ривожланиш-
нинг асосий драйвери сифатида қараш лозимлиги 
бугунги ривожланишимиз ва келажагимизнинг ка-
фолатидир. Қишлоқ хўжалиги соҳаси ҳам бундан 
мустасно эмас. 

– Ўзбек халқининг деҳқончилик маданияти 
қадим-қадимдан шаклланиб келган. Маълум 
даврларда қишлоқ хўжалиги ресурслари ғо-
рат қилингани, муаммолар ерларни шудгор-
лашдан тортиб уруғ танлашгача, суғоришгача 
кўпайиб боргани сир эмас. Бу муаммоларни 
бартараф этишда илм-фан қандай кўмак бер-
моқда?

– Аждодларимиз асрлар давомида қишлоқ хў-
жалиги билан фаол шуғулланиб келгани боис бу 
борада катта тажриба мактаби яратилган. Бироқ 
дунё миқёсида рўй бераётган кескин иқлим ўзга-
риши ва кутилмаган табиат инжиқликлари аграр 
соҳада меҳнат қилаётган фермер ва деҳқонлар-
дан бундай катта тажриба билан бирга илм-фан 
ютуқлари ва инновацион ечимлардан ҳам самара-
ли фойдаланишни талаб этмоқда. Бундан ташқа-
ри, йилдан-йилга глобал  муаммо сифатида эъти-
роф этилаётган сув ресурсларининг етишмаслиги, 
ерлар деградацияси каби муаммолар аграр соҳа-
да фақатгина илм-фан ютуқлари ва  соҳа олим-
ларининг кўп йиллик изланишлари натижаларига 
кўра иш кўришни тақозо қилмоқда.

Дарҳақиқат, давлатимиз Раҳбари ўз чиқишла-
рида қишлоқ хўжалигида унумдорликни ошириш, 
таннархни камайтириш, сувни тежаш зарурлигини 
таъкидлайдилар. Афсуски, юртимизда бир гектар 
майдондан олинадиган ўртача ҳосил илғор мам-
лакатлардагига қараганда анча кам. Лекин ўғит 
ҳам, ёқилғи ҳам, сув ҳам 2 карра кўп ишлатила-
ди. Шу боис хориждан серунум чигит ва уруғлар 
олиб келиб, деҳқонларни янги агротехнология-
ларга ўқитиб, ҳосилдорликни пахтада 50 центнер, 
ғаллада 100 центнерга етказиш устида иш олиб 
борилмоқда.

Шунингдек, республикамизнинг жами суғори-
ладиган экин майдони 4,3 миллион гектарни таш-
кил этади. Уларнинг салкам ярми эса турли дара-
жада шўрланган. Буни қарангки, истеъмолчилар 
сони кўпаймоқда, лекин маҳсулот етиштириш им-
кониятларимиз тобора камайиб бормоқда. Шу-
нинг учун бу каби муаммоларга ижобий ечим то-
пиш учун биринчи навбатда, илм-фанга таяниш, 
суяниш лозим. Яъни соҳада замонавий илмий 
ишланмаларни, инновацион ғояларни қўллаш 
орқалигина масалага ечим топиш мумкин. 

Ҳозирги пайтда қишлоқ хўжалиги тизимида 10 
та олий таълим муассасаси, 26 та профессионал 
таълим маскани, 21 та илмий-тадқиқот институти 
ҳамда 51 та илмий-тажриба станцияси мавжуд. 

Уларда фаолият олиб бораётган 3 мингдан зиёд 
ходимнинг 790 нафари бевосита илмий изланиш-
лар билан машғул. 

Ўзбек олимлари қишлоқ хўжалиги экинлари 
геноми чуқур молекуляр таҳлиллари асосида за-
монавий маркерларга асосланган селекция дас-
турларини жорий қилган. Бу анъанавий селекция 
усулларидан кам вақт ва маблағ талаб этиши 
билан устундир. Натижада Ўзбекистонда илк бор 
РНК интерференция – генларни “ўчириш” техно-
логияси ёрдамида янги ҳосилдор, эртапишар ва 
тола сифати яхшиланган биотехнологик “Порлоқ” 
туркумидаги ғўза навлари яратилган ва парвариш-
ланиб келинмоқда. 

Шунингдек, айнан шу технологияни қўллаш 
орқали, ғўзанинг “Бардош”, буғдойнинг “Барка-
мол” ва картошканинг “Бисёр” навлари олиниб, 
фермер хўжаликларида дастлабки синовлардан 
муваффақиятли ўтди. Қолаверса, ғўзада бир 
вақтнинг ўзида қурғоқчилик, шўрхоклик ва со-
вуқ стресс ларига жавоб берувчи ген аниқланиб, 
маҳаллий навларга татбиқ этилди. Ин-витро усу-
лида янги вирусга чидамли қишлоқ хўжалиги экин-
ларини олиш тажрибалари ҳам натижадорлиги 
билан аҳамиятлидир. Ўзбекистонда мана шундай 
7 та юқори технологик ин-витро корхоналари фао-
лият юритиб, йилига вирусдан холи 15 млн дона 
мева кўчатлари етиштирилмоқда. 

Эндиги устувор вазифа қишлоқ хўжалигида 
иқлим ўзгариши муаммоларини муваффақиятли 
ҳал қилиш учун янада замонавий биотехнология-
ларни жорий қилиш, геномика билан боғлиқ янги 
йўналишларни ривожлантиришдир. Хусусан, ге-
номни аниқ таҳрирлаш (CRISPR-Cas9), “speed 
breeding”, геном селекция ва маркерларга асос-
ланган селекция технологияларини ҳамда синте-
тик биологияни кенг ривожлантириш муҳим. 

Бу экинларнинг зараркунандалар, касаллик лар 
ва иқлим ўзгариши билан боғлиқ оғир экологик 
шароитларга чидамли навларини яратишга имкон 
беради. Бундан ташқари, прогноз моделлашти-
риш, машинал тадқиқ (machine learning) ва сунъий 
интеллектни татбиқ этиш зарур. Бу геном маъ-
лумотлари асосида генетик хусусиятларнинг энг 
истиқболли комбинацияларини прогноз қилишга 
ёрдам беради ва янги навларни яратиш учун кета-
диган муддатни қисқартиради. Шунинг дек, сувдан 
фойдаланишни оптималлаштириш ва тупроқ дег-
радациясини камайтиришга эришилади.

–  Жадид боболаримиз ичида аграр соҳа ри-
вожига кимлар ҳисса қўшган, дея оласиз?

– Жадид боболаримиздан бир неча нафари-
ни мисол қилиш мумкин. Улар элу юртни равнақ 
топтириш, халққа, айниқса, ёшларга янгича ус-
лубда таълим-тарбия беришга катта эътибор қа-
ратишган, шу мақсадда чет тилларини мукаммал 
ўрганиб, хорижда таҳсил олиш орқали замонавий  
билим ва тажрибаларни юртимизга олиб келган. 
Ўша даврнинг иқтидорли ёшлари орасида Со-
лиҳ Муҳаммедовни мисол қилса бўлади. У 1924-
1927 йиллар мобайнида Германиянинг Штутгарт 
шаҳридаги Олий зироат академиясида боғдорчи-
лик-агрономия йўналишида таҳсил олиб, туғилиб 
ўсган юртига тайёр агроном кадр бўлиб қайтган.

У меҳнат фаолиятини Каттақўрғондаги тажриба 
станциясида бошлаб, сўнг Самарқанддаги уруғчи-
лик бошқармаси раҳбари бўлиб ишлайди. Қайси 
масъул лавозимда фаолият олиб бормасин, соҳа-
ни илмий жиҳатдан ўрганишга, янги тажрибалар 
орттиришга катта аҳамият қаратади. Кейинчалик 
у Давлат уруғчилик бошқармаси раҳбари бўлиб 
ишлайди. 

Яна бир бобомиз хоразмлик Олимжон Қодирий 
ҳам Москва, Берлин шаҳарларида таҳсил олган. У 
1923-1927 йилларда Германиянинг Виценхаузен 
шаҳридаги Қишлоқ хўжалиги академиясида таъ-
лим олган. Европада олий маълумот олган ўзбек 
агрономи Олимжон Қодирий Ўзбекистонга қайтиб 
келиб, Самарқанд қишлоқ хўжалиги институти-
нинг “Тупроқшунослик ва умумий ер иши” кафед-
расида меҳнат қилади ва аспирантурада ўқийди. 
У қишлоқ хўжалиги соҳасини ривожлантириш ва 
бу соҳадаги ўзбекча дарсликларни кўпайтириш 
йўлида самарали фаолият олиб борган. 

Тошкентлик Абдуваҳоб Муродий бобомиз эса 
Берлин Олий зироат мактабини битирган. У Ўз-
бекистоннинг биринчи дипломли агрономидир. 
Абдуваҳоб Муродий пахта ишларини ҳар томон-
дан ўрганиш учун Мисрда бўлиб, Пахта жинсини 
яхшилаш институтида тажриба орттиради.

У Германиядан келтирган болалар адабиёти 
намуналарини ўзбек тилига таржима қилади, шу-
нингдек, ўзи ҳам қатор дарслик ва ўқув қўллан-
малари яратади. Жумладан, “Ботаника”, “Пахта 
етиштириш усуллари” каби китоблари шу пайтда 
чоп этилади. Абдуваҳоб Муродий Шредер номи-
даги Боғдорчилик илмий-текшириш институти-
да директор муовини вазифасида ҳам фаолият 
юритган. Ҳа, боболаримиз илм-маърифат эгал-
лаш ҳамда она Ватанга хизмат қилишни шараф 
деб билган. Зеро, бу хислат халқимизнинг қон-қо-
нига сингиб кетган. Бугунги кун ёшлари уларнинг 
шарафли ҳаёт йўлидан ибрат олиб, илм ўрганиш, 
яратувчанлик, изланиш бобида тинимсиз ғай-
рат қилишса, катта натижаларга эришишларига 
шубҳа йўқ.

–  “Jadid” газетаси муштарийларига тилак-
ларингиз. 

– Муштарийларга миллат сифатида нечоғлик 
қадимий ва улуғ эканимизни доим ёдда тутиш-
ларини, аждодларимиз қони ҳамон танамизда 
оқаётганини эсдан чиқармаслиги – бундан ғурур-
ланиши, жадид боболаримиз каби миллат ва Ва-
тан қайғуси билан яшашни одат қилиши, маррани 
баланд олиши, қадриятларни эътиборсиз қолдир-
маслиги, келажак авлод олдидаги масъулиятни 
доимо ёдда тутган ҳолда, яшашларини тилайман.

– Мазмунли суҳбатингиз учун раҳмат. Эзгу 
тилаклар ўзингизга ҳам йўлдош бўлсин!

Иқбол МИРЗО суҳбатлашди.

МАДАНИЙ ҚАДРИЯТЛАР – ТЕХНОЛОГИК МАДАНИЙ ҚАДРИЯТЛАР – ТЕХНОЛОГИК 
РИВОЖЛАНИШНИНГ АСОСИЙ ДРАЙВЕРИРИВОЖЛАНИШНИНГ АСОСИЙ ДРАЙВЕРИ

Таъбир жоиз бўлса, Турсуной Содиқова ҳақи-
даги фикрлар, ёдловлар, эътибор ва эъти-
рофлар дебочаси бир гуруҳ ижодкорларни олиб 
кетаётган Тошкент–Андижон поездидаёқ бошла-
ниб кетди. 

– Турсуной опа Ватанни севган, унга севимли 
бўлолган фарзанд, – дейди филология фанлари 
доктори, адабиётшунос олим Ҳамидулла Болта-
боев. – Унинг шоирлик истеъдоди ҳам, воизлик 
маҳорати ҳам Ватанни обод этувчи оила муқад-
даслиги ғояси билан уйғунликда намоён бўлади. 

– Турсуной опани ўқисам, ўйласам, хаёлимга 
файласуф  донишманд деган тавсиф келади, – 
деб сўз бошлайди Ўзбекистон Ёзувчилар уюшма-
си раисининг биринчи ўринбосари, таниқли шоир 
Минҳожиддин Мирзо. – Опа шоиралик, олималик 
билан бирга Тангри томонидан берилган бетак-
рор сўз санъаткори ҳам эди. Яна бир  таъриф 
шуки, опа муҳаббат, меҳр, садоқат билан боғлиқ 
лафзида ҳеч қачон ҳаё, латофат андозасидан, 
ўзбек аёли ҳамияти чегарасидан чиқмасди.

* * *
Темирйўл вокзалида хотира анжумани  меҳмон-

ларини кутиб олишдан тортиб Андижон педагогика,  
хорижий тиллар, қиш лоқ хўжалиги институтларида 
бўлиб ўтган учрашувлар мухлислар жўшқинли-
ги билан расмий сценарийларсиз жуда самимий 
ўтди. Минбар олганларнинг қоғозсиз, жуда табиий, 
қалбидаги ҳаяжонини сўзга кўчириш лари ҳам Тур-
суной Содиқованинг феълу фазилатлари, истакла-
рига мос бўлди. 

* * *
Турсуной опанинг фарзандлари, яқинлари, 

шогирдлари орасида “опанинг гуллари”, “китоб 
жавонлари” деган алоҳида иборалар бор. Анжу-
ман иштирокчиларини опа хонадонида су йиб, 
сизлаб ўстирган гуллари, энг катта бойлигим 
деб таърифлаган тартибли жавонлардаги ноёб 
китоб лари ҳам хурсанд, ҳам маҳзун кутиб олди-
лар. Турсуной опанинг бир суйгани гул, бир эъти-
қод қўйгани китоб эди, ахир. 

– Турсуной опанинг бундан ўттиз йил аввал 
ўзи ўқиган бир шеъри ёдимга муҳрланган, – деди 

сокин овозда Минҳожиддин Мирзо: 
Андижонда хонумоним ва 
         номим Андижонийдур, 
Бу феълим ичра не яхши-ёмоним 
         Андижонийдур. 
Бу эл менга оғо, сингил, ёру сирдош, 
     ҳомийдур, 
Чиним шу, қолғани ёлғон, 
  топганим бари фонийдур, 
Мени шу ерда бор этдинг, 
                         ўларда шунда ўлдирғил. 
Қарангларким, сўз муқаддас ва у айтувчининг 

қисматига, тақдирига айлангувчи ҳақиқат экан. 
Опани ўзи сўраганидай Андижон тупроғи ва эл 
қалби ўз бағрига олди.

* * *
Опанинг ўз таъбири билан айтганда, хотира 

анжуманининг “улгуржа” якуний қисми Андижон 
давлат университетида бўлди. Бу даргоҳ Турсу-
ной Содиқованинг бир неча йиллик меҳнат фао-
лиятига гувоҳ. Табиийки, бу масканда унинг мух-
лислари ҳаммадан кўп. 

– Турсуной Содиқова шоира, публицист. Лекин 
у энг аввало, моҳир муаллима, – деди ўз нутқида 
университет ректори, профессор Акромжон Йўл-

дошев. – Опа филология факультетимизнинг ўз-
бек адабиёти кафедраси фаолиятида энг моҳир 
муаллима-педагог сифатида катта ҳурмат қо-
зонган. Жуда кўп талабаларимизнинг истеъдоди 
очилишида жонкуярлик қилган устоздир. 

Ҳа, Турсуной Содиқова шеърни истеъдод ила 
ёзолган, шеърга сиғмаган ҳайрату ҳаяжонини, 
миллат дарди, Ватан қайғуси борасидаги доно 
фикрларини насрда бера олган ижодкор эди. 
Унинг оила иқлими, қайноналик илми, келин-
лик салоҳияти, куёвлик бурчи, опа-сингиллик 
меҳр-оқибати ҳақидаги ўттизга яқин китоблари 
бугун мухлисларнинг ноёб мулкига айланган. 

Опамиз ўзбекона жайдари лутфлари билан 
юртимизнинг эсини таниган ҳар бир вакилига 
қадр дон сиймога айланган эди. Бугун ҳам шои-
ранинг ўлмас мисралари, қайралма қочиримла-
ри, тагдор пичинглари, пурмаъно насиҳатлари ўз 
аҳамиятини йўқотган эмас. Ишончим комилки, 
ҳаётий тажрибага таянган бу ўзига хос фалса-
фий хазина ҳали кўп йиллар давомида халқимиз-
га беминнат дур сочади. Турсуной Содиқова ўзи-
нинг иккинчи умрини ҳам мунис аёл, донишманд 
она, садоқатли дўст тимсолида яшамоқда.

Замира РЎЗИЕВА

ТУРСУНОЙ СОДИҚОВА ТАВАЛЛУДИНИНГ 80 ЙИЛЛИГИ

“БУ ЭЛ МЕНГА ОҒО, СИНГИЛ, ЁРУ СИРДОШ...”

– Жаноб Стениленд, аввало, суҳбатга ро-
зилик берганингиз учун ташаккур. Айтинг-чи, 
ўзбек адабиётига қизиқишингиз қачондан 
бош ланган?  

– Аслида, суҳбатга чорлаганингиз учун сиз-
дан миннатдорман. Таржимаи ҳолимда оғиз 
кўпиртириб айтадиган нарсанинг ўзи йўқ. Англия 
жанубидаги Чичестер шаҳрида истиқомат қила-
ман. Олтмиш бешни қоралаб қўйдим, ҳаётим-
нинг кўпгина қисмини шеър ёзиш ва руҳиятим 
устида ишлашга сарфладим. Бу иккови ҳам бо-
тиний машғулот бўлганидан, кўп тўхталиб ўти-
риш жоиз деб билмайман. Адоғи кўринмайди-
ган ютуқларим рўйхати йўқ, лекин булар билан 
машғул эканимнинг ўзи мен учун етарли.

Ўзбекистонга қизиқишим яқин йилларда, 
аниқроқ айтганда, беш йил олдин тўсатдан пай-
до бўлган. Бухоро ва Самарқанд тасвирларига 
кўзим тушди-ю, юртингизга ташриф буюриш 
истаги тинч қўймади. Илк бор Ўзбекистонга 
борганимда бу ўлканинг нақадар мафтункор 
ва илҳомбахш экани, бой тарихий-маданий ме-
росга эгалигини кашф этганман. 

Ўзбек адабиётига қизиқишим эса Алишер 
Навоийдан бош ланган. Ўзбекистонга бораркан-
сиз, гўзал обидалар, сопол идишлару антиқа 
буюмлардан кўзингиз қувнайди, дилбар куйлар-
дан баҳра оласиз, миллий таомлардан татиб 
кўрасиз ва албатта, ҳар қадамда Алишер На-
воийнинг номига дуч келасиз. Таассуфки, унинг 
ижоди жуда кам таржима қилинган. Мен ҳам На-
воий ғазалларини ҳамкор таржимон ёрдамида 
инглиз тилига ўгириш орқали ҳазрат ижодидан 
янада кўпроқ баҳра олганман, тажриба орттир-
ганман. Хуллас, ҳаммаси шу нуқтадан бошлан-
ган.

– Юқорида умрингизнинг маълум қисмини 
шеър ёзишга сарфлаганингизни айтдингиз. 
Ўзбек шеърхонлари шеърларингизни Аъзам 
Обид таржимасида ўқиган. Демак, шоир ва 
таржимон, икки мамлакат адабиётини билган 
ижодкор сифатида ўзбек ва инглиз шеърия-

тида қандай ўхшаш ва фарқли жиҳатларни 
кўрасиз?

– Шоир ва таржимон дўстим Аъзам Обид 
“Тўртликларда” номли охирги шеърий тўпла-
мимдан уч-тўрт шеърни ўзбекчалаштирганди. 

Бундан миннатдорман, лекин очиқ айтади-
ган бўлсам, шеърлари бошқа тилга таржима 
қилинган шоир бўлиш менга бироз ғалати туйи-
лади. Саволингизга эса жавоб беришим қийин. 
Сабаби, ўзбек тилини у қадар мукаммал бил-
майман, ҳамкорликда қилинган таржималарим, 
муҳаррирлик қилган ишларим юзасидан бирон 
нима дейишим мумкин, холос. Инглиз шеърия-
ти эса бошқа шеърият билан солиштирадиган 
даражада яхлит ҳодиса эмас, деб ҳисоблайман. 
Мумтоз шеъриятимиз ва замонавий инглиз шеъ-
рияти бир-биридан жуда фарқ қилади, нафақат 
бир-биридан, балки ҳар бирининг ички оқимла-
рида ҳам тафовут катта.

– Шу кунга қадар бир қанча ўзбек мумтоз 
шоирларидан тортиб, замонавий шеърият 
вакилларининг ижодини таржима қилгансиз. 
Булар орасида Навоий, Нодира, Увайсий, 
Чўлпон, Ибройим Юсупов бор. Таржима жа-
раёнини қандай олиб боришингиз ҳақида 
батафсил айта оласизми? Масалан, таржима 
қилинажак шеърларни саралаш, алоқадор 
манбаларни кўздан кечириш, ҳамкор таржи-
монлар билан ишлаш ва ҳоказолар.

– Шеърларни саралаш… Қизиқ савол бўлди. 
Бу энг биринчи жараён ҳисоб ланади. Айтмоқчи-
манки, бирор шоирни таржима қилмоқчимисиз, 
унинг сара шеърлари жамланган, яхши анно-
тация билан бойитилган сайланмасини қўлга 
олиш керак. Аввалига қайсиларини танлашни 
ҳал қиласиз (менда бу доим ҳамкор таржимон-
лар кўмаги билан бўлади), кейин эса навбат тар-
жимага. Масалан, жадид шеъриятини таржима 
қилишга киришарканмиз, эркак шоирлар ижоди-
га оид маълумотларни топиш қийин бўлгани йўқ. 
Аммо антологиядаги ягона шоира – Нозимахо-
нимнинг шеърларини ва у ҳақида керакли ман-

баларни топишда анча тер тўкдик. Нодира ва 
Увайсий шеърларини топишда ҳам айни қийин-
чиликка дуч келдик. Уларнинг баъзи шеърлари 
ҳалигача нашр этилмаган экан! Инглиз ношир-
лари улуғ инглиз шоирларининг нашр этилмаган 
шеърларига дуч келса борми, ўша заҳоти тала-
шиб-тортишиб чоп этиш пайида бўлади! 

Қайси шеърларни танлашга келсак, авва-
ло аудиторияни инобатга олиш муҳим. Қайси 
шеърлар инглиз ўқувчига қизиқ бўлади, қайсиси 
таржимага мос тушади, қолаверса, қайсилари 
каминага маъқул келади ва ҳоказо.

Таржима жараёни эса қуйидагича кечади: 
ҳамкор таржимонлар менга шеърларнинг сўз-
ма-сўз таржималарини тайёрлаб юборишади. 
Уларнинг таглама таржимаси менинг инглизча-
га ўгиришимга асос вазифасини ўтайди. Бунда 
шеър шакли, бандлар таркиби, сатрлар ҳажми, 
қофияланиш тартиби ва бош қалар аниқлаб 
олинади. Қолаверса, бу шеърнинг маъноси ўз-
гариб кетмаслигини ҳам таъминлайди. Таглама 
таржима мен учун худди йўлбошчига ёки ман-
зилга элтадиган харитага ўхшайди. У орқали 
шеърнинг руҳиятига, маънолар оламига саёҳат 
қиламан. Шунингдек, саёҳат давомида менга 
луғатлар ҳам ҳамроҳлик қилади. Сирасини айт-
ганда, шу орқали бир тилда ёзилган шеърни 
бошқа тилга ўгириш, қайта жон киритиш имкони 
пайдо бўлади. Ҳамкор таржимонлар тўғри йўл-
дан кетяпманми, йўқми, айтиб ҳам туришади. 
Шу ўринда, “Нодира ва Увайсий” тўплами тар-
жимасида катта ёрдам берган Нозила Элми ва 
Аидахон Буматоваларга миннатдорлигимни ет-
казмоқчиман.

– Сиз нафақат ўзбек, балки қардош қо-
рақалпоқ шеъриятидан ҳам таржималарга 
қўл ургансиз. “Уч қорақалпоқ шоири” номли 
тўпламни нашрга тайёрлашга нима туртки 
бўлди?

– Энг асосий туртки тўпламни тайёрлаш жа-
раёнида пайдо бўлди. Аввалига, шунчаки қи-
зиқиш юзасидан ўрганган ва қачондир таржима 
қилсам яхши бўларди, деб ўйлаб қўйгандим, 
холос. Аста-секин шеърларнинг савияси ва дол-
зарблиги тош босиб бораверди. XIX асрнинг икки 
йирик шои ри Бердақ ва Ажиниёзни қорақалпоқ 
тилида форсиёна гўзал шеърлар ёзган дейиш 
мумкин. Аммо уларнинг халқ оғзаки ижоди ва 
туркий-форсий мумтоз шеърияти унсурларини 
қориштириб ёзган гибрид шеърлари, қорақалпоқ 
халқининг дардини қоғозга кўчирган асарлари, 
менимча, инглиз шеърхони учун кўпроқ долзарб 
ҳисобланади. Қолаверса, XX аср қорақалпоқ 

шеъриятининг йирик вакили Ибройим Юсупов 
ҳам дилбар лирик шоир бўлиш билан бирга, 
Орол денгизи фожиасига бағишланган улкан 
ижтимоий шеърлари билан жаҳон аҳамиятига 
молик деб ҳисоблайман. Афсуски, бу шоирлар 
бугунги кунгача дунё адабий саҳнасида унчалик 
машҳур эмас, ҳануз уларнинг асарлари инглиз-
забон ўқувчиларга етиб бориши муаммоси дол-
зарблигича қолмоқда.

– Энди эса бевосита янги таржима кито-
бингиз – “Янги шеърият. Янги усул” ҳақида 
гаплашсак. Жадид шеърияти намуналарини 
инглиз тилига ўгириш фик ри қаердан келди 
ва бу ишда кимлар сизга кўмак берди?               

– Илгари ҳам жадид адабиётидан таржима-
ларга қўл урганман. Илк бор “Навоийдан 14 ға-
зал, Чўлпондан 12 шеър” деб номланган шеърий 
таржималар китобини эълон қилган эдик. Наво-
ий ижодидан таржималарим алоҳида китоб ҳо-
лида иллюстрациялар билан бойитилиб нашрга 
тайёрланди, бу ҳақда кейинроқ батафсил тўхта-
лишим мумкин. Чўлпон шеърларини ҳам алоҳи-
да тўп лам қилиш ниятида эдим, шундан бўлса 
керак, жадид шеърияти антология сини тузиш 
ўз-ўзидан аниқ режага айланди. Чўлпоннинг ўн 
тўртта шеърини Авазхон Ҳайдаровнинг таглама 
таржималари ёрдамида ўгирдим. Аъзам Обид 
билан ҳамкорликда яна тўртта шеърини таржи-
ма қилдик. Шундай қилиб, дўстларим Авазхон 
ва Аъзамнинг тиришқоқлиги билан жараён анча 

жадал ва силлиқ кечди.
– Ўзбекистонга бир неча бор келгансиз, 

юртимизнинг турли гўшаларини кўргансиз, 
қолаверса, ўзбек шоир ва таржимонлари 
орасида дўстларингиз анчагина. Ўзбекистон 
ва ўзбекистонликлар ҳақида таассуротингиз 
қандай?

– Ҳозирча юртингизга уч марта саёҳат қил-
дим. Биринчи гал борганимда, у ерда биронта 
танишим йўқ эди. Иккинчи мартасида эса ал-
лақачон кўришадиган дўстларим рўйхатини 
тузиб қўйгандим. Менимча, шунинг ўзиёқ мам-
лакатингиз ҳақида кўп нарсани англатади. Ўз-
бекистонга бориш ҳар доим ўзгача завқ беради. 
Жуда ғаройиб, илҳомбахш, шунингдек, саёҳат 
учун хавфсиз ва қулай ҳам. Менимча, ҳар қанча 
уринмай, Ўзбекистонга биринчи ташрифимдан 
кейин чоп этилган “Янги девон” номли шеърий 
тўпламимдаги охирги шеърдагидек таассурот-
ларимни ифодалай олмасам керак:

Айтсам таърифига сўз кўпдир, бироқ
менинг ҳар ўзбекка айтар гапим бор.
Ҳайратимни ҳаддан оширган жиҳат
Фақат юрт чиройи эмасдир зинҳор.
Бухоронинг боқий бинолари ё
Самарқанднинг сирли салобатимас,
Қўлингизни кўксга қўйишингизу
содда меҳрингизга қиламан ҳавас.      
– Келгуси режаларингизга тўхталсак. Яна 

қайси муаллифлар ижодидан таржима қи-
лишни кўзлаб қўйгансиз? Қандай адабий 
лойиҳаларингиз бор?

– Яқиндагина иккита янги таржима тўплами-
миз – “Янги усул. Янги шеърият” ва “Уч қорақал-
поқ шоири” нашрдан чиқди, тез орада инглиз-
забон ўқувчилар оммасига етиб боради, деган 
умиддаман. Қолаверса, Дилшоди Барно ва Ан-
бар Отин ижодидан таржима бошлаб қўйганман. 
Орада бироз танаффус қилишга тўғри келди-ю, 
лекин тез орада яна жадал ишлашга қайтамиз, 
деган ниятдаман. Юқорида айтганимдек, Аида-
хон Буматова билан ҳамкорликда Алишер Наво-
ий ғазаллари ва рубоийларининг иллюстрация-
лар билан тўлдирилган китоби ҳам бор. Умид 
қиламанки, тез кунда бу китоб ҳам нашрдан 
чиқади. Айтгандай, булардан ташқари, ўзимнинг 
ижодим ҳам бор. Ахийри икки йил деганда яна 
шеър ёза бошладим. Демак, янги-янги шеърлар 
ёзиш даври келди.

– Жаноб Стениленд, кўзлаган режаларин-
гиз амалга ошишига тилакдошмиз. Ўзбек 
шеърияти тарғиботидан чарчаманг, юртимиз 
ва адабиётимиз билан ҳамкорлигингиз бар-
давом бўлсин. Суҳбат учун ташаккур!

– Сизга ҳам катта раҳмат. Ўзбекистонга 
меҳримни, ўзбек дўстларимга самимий салом-
ларимни мазкур суҳбат воситасида йўллашга 
имкон яратганингиз учун миннатдорман. Кўриш-
гунча, деб қоламан.  

Шоҳрух УСМОНОВ 
суҳбатлашди.

АДАБИЙ ДЎСТЛИК

Эндрю Стениленд 1959 йилда Англиянинг Шеффилд шаҳрида туғилган. Дурҳем универ-
ситетида сиёсат бўйича таҳсил олган. Шоирнинг “Тўрт пьеса”, “Уч кино-шеър”, “Ёруғлик 
вазни”, “Руҳият чиройи”, “Янги шеърлар”, “Сўнмас шеърият”, “Ўйноқи шеърлар”, “Танишув 
хатлари”, “Гуржистон баёзи” каби шеърий тўпламлари, мансура-романлари мавжуд.

Стениленд Ўзбекистонга илк саёҳатидан сўнг мумтоз ва замонавий ўзбек шеъриятидан 
таржималар қилишни бошлаган. Шу кунга қадар “Навоийдан 12 ғазал, Чўлпондан 14 шеър”, 
“Нодира ва Увайсий: танланган шеърлар”, “Уч қорақалпоқ шоири”, “Янги усул. Янги шеъ-
рият” каби тўп ламларни таржима қилишда катта ҳисса қўшган. Шунинг дек, ўзбек мумтоз 
шеъриятидан илҳомланган шоир охирги йилларда ўзининг “Янги девон” ва “Тўртликларда” 
номли шеърий тўпламларини чоп эттирган.  

“ҲАР ЎЗБЕККА АЙТАР ГАПИМ БОР”
шоир ва таржимон Эндрю Стениленд билан суҳбат

ОНА УЙИМ
У мен туйган биринчи куй, биринчи олам,
Қушчаларим чуғуридай қувноқ кулгим у.
Илк бор терган бойчечагим, севинчларим ҳам,
Қайлардадир тушиб қолган сочпопугим у.

Ўн тўққизга тўлган ёшим ҳусну чиройи,
Завқ-шавқига ҳамроҳ бўлган гувоҳ кўчам у.
Илк мартаба қалам тутиб, билиб-билмайин
Шеър тўқишни орзу этган сирли кечам у.

Қачонлардир шу кўчадан мени сўроқлаб,
Излаб, бўзлаб ўтган эмиш азиз кишим ҳам.
Сой бўйида қолиб кетди талай сирларим,
Ёшлигим-ла кетди қанча чала ишим ҳам.

Ўша ерда табарругим – отам пойини
Боши узра тутган кўҳна, азиз остонам.
Қизлар билан кашта тикиб, яйраб ёйилиб, 
Шивирлашиб тонг оттирган файзли хонам.

Хаёлимдан ўтар гўё ширин туш мисол,
Ҳовлимизнинг бурчидаги мунғайган тандир.
Мунис онам балки шу пайт яноқлари ол,
Менга атаб иссиқ кулча ёпаётгандир...

Турсуной СОДИҚОВА

МУРАББИЙЛАР КИМЛАР?
Мураббийлар кимлар? Булар оталар, оналардир. Булар ака-опа, 

амаки-тоға, амма-холалардир. Ўқитувчилар, тарбиячилардир. Булар 
ҳунар ўргатаётган устозлар, қўшни болага насиҳат қилаётган ҳамсоя, 
ибратли эртагу ўгитлар хазинаси бўлган буви-бувалар ва келин тар-
биялаётган қайноналардир. Камчилигингни биргалашиб ўнглаётган 
дўстинг ҳам мураббий! Гарчи гаплашиб кўрмаган бўлсанг-да, сен ки-
йинишини, муомаласини, юриш-туришини ҳавас қилаётганинг – кўз 
танишинг ҳам мураббийдир. Агар зийрак бўлсанг, асфалтни ёриб 
чиқаётган майса, интизом билан бир чизиққа тизилиб учаётган лай-
лаклар ҳам сабоқ бераётганини кўрасан. Йўлакда сенга назокат би-
лан йўл бериб, кайфиятингни кўтарган йўловчию малолини солмай, 
бешарпа яшаб келаётган тамизли қўшнинггача баҳоси йўқ мураббий-
дир! Бу дунё тўла мураббий ва дунёда ҳамма мавжудлик мураббийга 
муҳтождир! Атрофга холис устозлик, мураббийлик қилиш – бу ибодат, 
мураббийлардан иштиёқ билан илм, ҳунар ва тажриба ўрганиш эса 
яна ибодатдир.



2024-yil 31-may
№ 23(23) 5NASR

Сиддиқ ака бўй-басти дуппа-дуруст, 
келишган одам. Майин сочлари сий-
рак роқ, қўйкўзлари қисиқроқ, ёқим-

той. Гап сўрасангиз, аввал мулойимгина жил-
майиб қўйиш одати бор. Илёс ака билан тўн 
кийишмаган бўлса-да, кийишгандан қалин. 
Москвада мўйқалам илмидан бирга таҳсил 
олган. Ҳужрадошлар. Ҳали қарасангиз, ик-
каласи Шаҳрисабз томонларда – Ҳисор тоғи 
этак ларида ирғишлаб юрган, бошқа куни рас-
сомларнинг Чорбоқдаги дала ҳовлисида ду-
малаб ётган.

Ҳайрон бўлардим: феълан бири бирига 
тескари бу икки мусаввирнинг орасидан қил 
ўтмайдики, боиси нима? Илёс ака деганимиз-
нинг овози гавдасидай йўғон, дағал. Тароқдан 
бегоналашиб кетган сочи елкасига, кўкала 
соқоли кўксига тушган. Бети товоқдай. Қалин 
тирноқларини вақти-соатида олишига гумоним 
бор. Жойи келса, ўзини девоналикка олади-ю, 
уриб-сўкиб бўлса-да, гапини ўтказади. Кўнгли-
га келганидан қайт майди. На яхшини билади, 
на ёмонни: “Майнамни титма. Маники тоғди 
баласи. Ман сани бир урган, сан ўлган, к чёр-
ту!..” Портретчи. Чизгани – рўмоли саватдай 
момолару дастори қозондай боболар, жулдур 
кийимли оёқяланг болакайлар. Онда-сонда 
меҳнат илғорлари, хушбичим, хушрўй жувон-
лар, виқори баланд арбобларки, ўта жиддий. 
Юз-кўзига маҳзунлик соя ташлаган одамлар.

Сиддиқ акамиз эса етимдай мискин, синиқ. 
Ижодкор қавмига теккан касаллик – ўзини 
бўлар-бўлмас давраларга уришу керилишлар-
дан йироқ. Соқолини олмай кўчага чиққани-
ни кўрмайсиз. Дазмол босилмаса, пайпоғини 
ҳам киймайди. “Орасталик менга раҳматли 
отамдан ўтган”, дегани ёдимда. “Отангиз ким 
бўлганлар?” деб сўраганимда, дудмалроқ жа-
воб қилган: “Сизнинг падарингиз ҳам эскичани 
билганлар, чоғи...”

Табиат қўйнини қўмсаб йўлга чиқсагу бирор 
довонга етсак, айтадики, ойнам, шу ерда бир 
сақлаб олинг! Тепаликда ўтириб тоғларга ту-
ташиб кетган адирлар, сойлар, ўланзорларни 
соатлаб киприк қоқмай кузатади. Кузатганлари 
ажойиб манзарали картиналарга айланади. 
Эринмаган одам!

Қурдошларнинг оти-овозаси иқлимлар оша 
кетган. Асарлари кўргазмадан кўргазмага кў-
чиб юради. Бу ёғи Кубадан Япониягача айла-
ниб чиққанини айтиб ўтирмай.

Мольбертининг бағри бўшади дегунча улар 
мени ернинг тагидан бўлсаям вақт-бевақт қиди-
риб топади: “Бир келиб кетинг қишлоғимизга!” 
Демак, янги асар тайёр! Энди санъатшуноснинг 
холис фикри зарур. Уларнинг ижодхонаси ён-
ма-ён, “Минор” қабристони ёнидаги оқпошшо 
замонидан қолган ғиштин иморатда. Ҳаял-
латмай етиб бораман. Қўлимни орқага қилиб, 
дўкай қиёфада картинанинг у ёғидан ўтаман, 
бу ёғидан ўтаман. Узоқдан қарайман. Яқинроқ-
дан тикиламан. “Ну, как тебе?” дейди тоқати тоқ 
бўлган Сиддиқ ака. У дўстининг олдида ўрисча 
гапиради. Дарҳол жавоб бериб бўлибман. Бо-

шимни мужмал силкиб қўяман. Иккаласининг 
ичини қизитгим келади. Ҳазилми, донғи кетган 
мусаввирлар фикримга муштоқ. Кутаётир. Ило-
жи қанча! Хавотирни ҳам унутганим йўқ: жўясиз 
гап айтиб, ихлоси беқиёс акаларимни ранжитиб 
қўйишдан чўчийман. Ниҳоят, лабимдан бир сўз 
отилиб чиқади: “Шедевр!”

Улар менга ишонқирамайди. Энди асарнинг 
дурдонаи мутлақ эканини исботлашим, муҳи-
ми, икковини эътирофимга ишонтиришим дар-
кор. Энг қийини – шу. Эплайман.

Кейин битимизни тўкамиз. Сиддиқ ака 
чимхўр. Қадаҳга лабини теккизишдан нари-
га ўтмайди. Ейиш-ичиш, ҳангомани ошнасига 
чиқарган. Арақни косалаб симириб, тандирка-
бобни килолаб ейди. 

Бир сафар баланд қоялар ўртасидаги сер-
соя дарага бориб қолдик. Баҳайбат харсанглар, 
тоғни иккига бўлиб оқаётган сой, олтинрангга 
кира бошлаган майсазор, қояларга тирмашиб 
ўсган арчалар, чўққилар узра кўтарилаётган 
енгил ҳовур, осмонда сузиб юрган парқу бу-
лутлар... Сойнинг шовуллашини айтмаганда, 
сокин-осуда. Учаламиз ҳам гўё тилдан қолиб, 
мафтункор манзарадан кўз узолмай тургани-
мизда кимдир наъра тортиб юборди: 

– Эй отажо-он!.. 
Сапчиб тушдим. Қарасам: Илёс ака. Ҳали, 

сайҳонликда ўтирганимизда озроқ “отиб олган-
ди”. Гумбурлаган дарадан бўрининг увуллаши-

дек жавоб келди. Тебраниб турган акс садога 
янги ҳайқириқ қоришиб кетди: 

– Эй онажо-он!.. 
Этларим жимирлаб кетди. Дард, алам, ар-

монларга тўла нидо: “Қайдасиз? Қайлардасиз, 
азизларим? Кўкайгинам кесилиб кетди-ку!..” 

– Эй осмо-он!.. 
Фаҳмлашимча, энди у гўё айтмоқчи бўлар-

дики, “ҳаммасига ўзинг гувоҳсан-ку, эй фалак! 
Сен нега жимсан?..” Йўлини йўқотиб, галди-
раб қолган ва яшашга ҳаваси сўна бошлаган 
ёлғизнинг оҳу зори. Даранинг нариги этагида 
икки уюм оппоқ булут очиқ дарвозадан қара-
гандай бизни осойишта кузатиб турарди.

– Эй Ё-о-ор!.. 
Бошида мақом хонишини эслатган  бу илти-

жонинг пардалари тобора авжига чиқиб, шун-
дай чинқириққа айландики, ларзадан қоялар 
атрофга сочилиб кетгудай бўлди.

– Ё-о-ор!..
Ўқиган эдим: қафасга тушган йўлбарс шун-

дай ваҳимали ўкиради. Қулоқларимни бекит-

гим келди! Тортиндим. Бандасининг тавалло-
сига фалак бокарам миллион йиллик метин  
қоялар орасидан гўё босиқдан-босиқ жавоб 
қайтарди: “О-о-ор!..” 

Бўғриққан юзлари хурмо тусига кириб, бў-
йин томирлари бўртиб-кўкариб кетган аканинг 
боши ана-мана ёрилиб,  қони фавворадек оти-
ладигандай. Шу хавотир хаёлимдан ўтиб тур-
ганида у ўққа учган кийикдай қулади-ю, тиз чўк-
ди. Ё тавба! Суямоққа шошилган эдим, ошнаси 
енгимдан тортди: “Қўяверинг!..”

Илёс ака заранг ерни муштлай-муштлай 
тинчиб қолди! Туриб, сой томон юрганида бур-
нидан оққан қон соқолини оралаб кетаётгани-
ни кўрдик...

Ўша йили у аёли Эвелина Наумовнанинг 
изидан Америкага оёқ узиб кетди. Қандга ча-
линган қариядай шалвираб қолган Сиддиқ ака 
хўрсинди: “Акангизнинг шу иши ўсал бўлди. 
Ватанни туғмас хотинга алмаштириб бўлар-
канми...”

Мезон охирлаб қолган кезлар. Эски Жува-
дан бозор-ўчар қилиб келиб, энди уйга кирган 
эдим, Сиддиқ ака телефонда йўқлаб қолди: 
“Бирров кўришсак”. “Хўп”. “Устахонадаман”.

Ажабланганим – эшигидан бош суқишим би-
лан бўёқ аралаш спирт ҳиди димоғимни ачит-
ди. Қовоқхонадан баттар. Кўзларим ёшовраб 
кетди.

Ўртада – усти ёпиқ азамат полотно. Рас-
сом бировни уйғотиб юборишдан чўчигандай, 
аввал темир эшикни, сўнг ойналарини “тер” 
босган деразанинг камбар дарчасини секинги-
на ёпиб, зулфинларини авайлаб илдирди.

– Наҳорда қуёш чарақлаб чиққанди, – деди 
шикаста овозда, бировдан ўпкалагандай. – 
Энди жалага қаранг. Кўчадаги сув қаёққа оқи-
шини билолмай сарсон.

Пружиналари бўртиб турган дивандаги 
беқасам кўрпачага чўкдим. Диваннинг суян-
чиғи бўйимдан баланд. Бировнинг тиззасида 
ўтиргандай бўламан. Бурчакдаги радиола-
да қитир-қитир айланаётган пластинкадан 
таралган нолаи афғон – “Чўли ироқ” юракни 
эзади.

Хона соҳиби курсисини мен томон суриб, 
ўнг қўлини тиззамга қўйди. Лаблари, овози 
титрар, юзлари ловуллаб кетган, нафасидан 
арақ ҳиди келарди. Мусаввирни бундай дил-
танг кўрганимни эслай олмайман. Гўё узоқ ўти-
риб қолган ёқимсиз меҳмонни тезроқ кузатиб 
қўйсаю ортидан шартта эшикни ёпиб, енгил 
нафас олса. 

Сездимки, муҳим, жуда муҳим гап айтмоқчи. 

Айни қарорга келгунича кўп, ҳафталаб, ойлаб 
ўйлаган. Иккиланган. Юраги дов бермаган. 
Охири бошқа йўлини тополмагач,  қачон, қан-
дай айтишнинг суробини олган.

Орқа-олдига қараб гапирадиган Сиддиқ 
ака бир зум ўйланиб турди-да, бошини илкис 
кўтарди:

– Сизнинг гарданингизга оғир юк ташлаёт-
ганим учун эзилиб кетяпман, ука. Нима қилай, 
бошқа чора тополмадим. Жигаримдай бўлиб 
қолгансиз.

Унинг ғам-андуҳга тўла кўзларида ёш қалқи-
ди. Раҳматли, кейинчалик ана шундай – мўй 
босган ғуссали юзлари сарғайган, афтода ҳо-
лида қароғимда қолиб кетди. Мен акани юпат-
гим келган ўшанда. Келган-у, нафи йўқлигини 
англаб, ноилож жим турардим. Гапи тушмагур 
эса ростдан ҳам ваҳимали экан.

– Мабодо, – деди у, – менга тўсатдан бирор 
кор-ҳол бўлиб қолса, бола-чақамдан хабар-
дор бўлиб туринг. Узилишиб кетманг, илтимос! 
Айниқса, қизимдан. Биласиз, топган-таянган 

ёлғизим – шу қиз. Ўзингиздан қолар гап йўқ, 
дардимни норасидамга айтолмайман. Увол!..

Ич-ичимдан бир қалқиб тушдим: “Бечора, 
қамаладиган бўпти-да!”

– Йўқ, – деди у. – Қамалсам, рози эдим. 
Мингдан-минг рози эдим! Ҳарна, бир куни 
чиқиб келардим-да. Ундан ҳам баттарроқ, ука-
жон! Менинг куним битган!..

Куннинг битиши нима эканини англаб етол-
маётганимни сезди. Кетма-кет оламдан ўтган 
жигарлари – каттаси автоҳалокатдан, кичиги 
анҳорга чўкишдан кетган акаларини, сариқ ка-
сали бошига етган опасини, эзила-эзила адо 
бўлган ота-онасини эслади.

– Эшитган чиқарсиз, юрагим чатоқ, – деди  
бўшанг бир овозда. – Тўрт қадам юрсам, ўпкам 
бўғзимга тиқилиб қолаётир. 

Бинонинг биқинидан ўтган қўш трамвай-
нинг тарақа-туруқидан деразалар зириллаб 
кетди. Шу тобда менга Сиддиқ ака ўлиб қола-
дигандай туюлди. Ваҳимамни яширмадим: бу 
қандай гап, ака? Тоби йўқ одам дўхтирларга 
кўринмайдими?

У эшикка ҳадик билан қараб қўйди-да, яқин-
роқ сурилди.

– Укажон, бу қўтир дунёда ҳамма нарса бў-
лиши мумкин... Зотимизга қарғиш теккан: отам 
Сталиннинг турмасида хизмат қилган...

Мен мўлтираб қоламан. Айтадики, раҳмат-
ли падари – Раҳим Бекназарни эслатадиган 
тариқдай ҳам ном-нишон қолмаган. На бир 
сурат, на бир ҳужжат. Ҳаммасини марҳум ўзи 
билан у дунёга олиб кетган. Ички кийимидан 
тортиб кўрпа-тўшагигача...

Туриб, картинанинг устидаги доғ-дуғ теккан 
бўзни олиб ташлайди. Сесканиб кетаман. Сўз 
билан ифодалаш қийин мудҳиш манзара.

Тўқайзор. Жарда оқиб ётган бўтана сув, 
узоқ-узоқлардаги шафақ, ердаги қор – ҳам-
маси гўё қонга ботган. Ёнаётган ғаровнинг 
чарсиллагани қулоғимга чалиниб, димоғимга 
тутун ҳиди урилгандай бўлади. Буруқсиётган 
“букри” машина – “Победа”дан бир уюм қоп-қо-
ра темир-терсак қолган. Топталган, чо пилган 
чўкиртак қамишларнинг найзадек тиғларида, 
қордаги яланг оёқ изларида – қон. Бўтанадан 
тўпиғигача кўриниб қолган икки оёқ жуппай қи-
либ кулликланган. Ҳайбатли одамнинг оёғи. 
Бақувват, гўштдор. Камида қирқ бешинчи ўл-
чамдаги пойабзал кийган. “Юрганида ер лор-
силлаган бўлса керак”, деган тахмин хаёлим-
дан ўтди.

Беихтиёр эсладим: Сиддиқ аканинг асар-
ларида кўтаринкилик, латифлик, гўзаллик 
жилваланиб турарди. Бунисида... Бунисидаги 
даҳшатли дард-фарёд, телбавор талваса ақл-
ни шоширади. Фақат тўқайзорга эмас, дунёга 
ўт кетгандай!..

Пастак-пастак буталарнинг шохлари қор-
нинг оғирлигидан эгилиб қолган. Эгила-майи-
ша синган. Ҳавода муаллақ қотган шиша бонка 
зич бекитилиб, сўрғичланган ва  муҳрланган. 
Муҳрнинг ботиқ изларига син солинса, “1964” 
рақамини илғаш мумкин. Бонка тўла эски-
тус ки: “Сiъверный одеколонъ”нинг қирмизи 
қутисидаги оқ айиқ расми, сархонаси куйиб, 
қорайиб кетган заранг трубка, араб имлосида-
ги   “Қизил Ўзбекистон” газетасининг сарғайган 
саҳифасидаги сарлавҳа: “Зулмдан тийил”.

Сиддиқ ака менга ялт этиб қаради:
– Эскичадан хабарингиз борми?
– Сал-пал.
Отасининг изи уч кундан кейин кундузи бо-

ришга ҳам юрак бетламайдиган овлоқ жой – 
Қизилжардан топилган.

– Сезишимча, – дейди ўғли, – раҳматли у 
ерларни беш қўлидай билган. Қачон борган? 
Нега борган?.. Кул орасидан анча-мунча нар-
са чиққан: тикёқа кителининг тугмалари, пол-
ковник белгиси – беш қиррали юлдузлар, ор-
ден-медаллар, комсомол нишони, камарининг 

қорайган тўқаси, қўнжи баланд этигининг буж-
майиб қолган тагчарми, мугуз гардишли қора 
кўзойнаги... Ҳаммасини ашёвий далил сифа-
тида олиб кетишган.

– Кимлар?
– Маълум-ку, – дея пичирлади рассом.
Сув тубини титкилаган ғаввосларнинг топ-

гани – мили балчиққа, садоғи ўққа тўла тўп-
понча. Полковникнинг уйи тинтув қилинганида 
қўлга илинадиган бирор нарса чиқмаган. Қул-
фида калити осилиб қолган каттакон сейф ҳам 
бўм-бўш экан.

Кўпайлашиб келган мулозимлар айтишади-
ки, “Раҳим Бекназарович автоҳалокатга учра-
ганлар... Тўғрими?” 

Она-бола шоша-пиша бош ирғайди: “Тўғри!” 
Кимга, нима деб гина қилишсин? Аза очил-

майди. Ўлик-тириклиги даргумон, тобут буюр-
маган, жанозаси ўқилмаган бандага қандай 
аза очасиз. Элликка ҳам бормаган ота бадар 
кетади. 

Ўша жар ёқасига яна боргиси келган ўғли-

нинг аввалига оёғи тортмайди. Барибир бориб, 
отасидан бирор нишон излайди. Қора тупроғу 
гунгга қоришиб ётган беҳисоб бўш пистонлар-
дан бўлак нарса тополмайди.

– Отам уйда маҳалларда дамимиз ичимизга 
тушиб кетарди, – дейди Сиддиқ ака. – Оёқ учи-
да юрардик. Шиддати ғоят баланд, ашаддий 
совуққон, қарашлари ўқдай одам эдики, ҳам-
ма зирилларди. Бир куни ўрис қўшнимизнинг 
боши хумдай, оёқлари буқаникидай йўғон, 
даҳани пачоқ ити – бульдог ташланиб қолгани-
да жониворнинг жағини шартта айириб, жойи-
да саранжомлаб қўйган. Эрталаб эшикдан 
чиқаётиб, онамга савол назари билан қарарди. 
Увоққина онам бечора биров юзига шапалоқ 
тортиб юборишидан чўчигандай, кўзини ерга 
тикиб: “Бир овқатликкина гўшт қолди”, дер-
ди. Отам чўнтагидан пул чиқариб узатганида, 
онам уни икки қўллаб олар экан, таъзим қила-
ётганини илғаб қолардик.

Оиланинг қариндош-уруғ, қўни-қўшнилар 
билан борди-келдиси бўлмаган ҳисоб. Ҳа-
деганда меҳмон келавермаган. Уй эгасидан 
ҳайиққан. Истеъфога чиққанига қарамай, уни 
турмага тез-тез чақириб туришган. Кўпинча ке-
чалари ишлаган.

– Ишдан қайтганида аччиқ зах ва нам туп-
роқ ҳидини сезардик, – дейди Сиддиқ ака. – 
Ўзини дарҳол ҳаммомга уриб, узоқ ювинар ва 
кийим-бошига тинимсиз атир пуркарди. Уйи-
миздан сартарошхонанинг ҳиди анқиб тургани 
шундан.

Раҳим Бекназар ича бошлайди. Аввал 
ўқтин-ўқтин, сўнг кунда-кунора. Кайфи ошиб 
қолганида кўзлари чақчайиб, жазаваси тутиб 
кетади: “Мулла бўлса-чи? От! От деяпман сен-
га, итвачча!..”

Нигоҳлари тубсиз ғорга ўхшаб қолган пол-
ковник кўчадан ўтган-қайтганни айвонда ло-
қайд кузатганича трубкасини тутатиб ўтиради.

– Маталга ўхшайди, – деб пичирлайман 
мен.

Ака тасдиқ маъносида бош ирғайди:
– Кўргилик-да, ука, кўргилик!..
Раҳим Бекназар қамоқхонада қайси ла-

возимда ишлаган, нима ишлар қилган – уйи-
дагилар билмаган. Сўраш ҳам, айтиш ҳам 
тақиқланган.

– Тилимиз танглайимизга ёпиштирилиб, 
лабларимиз кавшарлангандай эди, – дейди 
Сиддиқ ака. – Ҳужжатларимизга отамизнинг 
касб-корини “Ўрта Осиё темир йўл бошқарма-
сида муҳандис”, деб ёзганмиз. Онам ўргатган.

Рассом нажот истагандай менга илтижо би-
лан боқади:

– Лекин, биласизми, – дейди. – Отам мулла 
ўтган дегим келади. Келаверади!.. Алданиб, 
йўлидан буткул адашган бир шўрлик. Энди аён 
бўлаётирки, бахтиқора комсомол – пуч ғоялар 
навкари...

Қизи сўнгги нафасигача азоб чекиб жон бер-
ганида толеи паст ота пешонасига уриб йиғла-
ган. Яқин-ёвуқларидан битта-ярими кўнгил 
сўраб келганида, бошида Шаҳрисабзнинг ги-
ламдўпписи, шундай тиловат қилган, шундай 
тиловат қилган!..

– Бундан чиқадики, отамнинг қалбида танг-
риси бўлган, – дейди энди рассом ўғил. – За-
монига бало дориган. Бир танада икки хил ин-

сон яшаган. 
Мен нима дердим – минг қилса ҳам, ота-

си. Фарзанди унинг суратини чизгиси келади. 
Қўли бормайди. Лафз қилган. Падари эъти-
розга ўрин қолдирмайдиган оҳангда айтган-
ки, одамзотни минбаъд чиза кўрма. Бандаси 
ожиз. Ўзгарувчан... Боғ-роғлар, гуллаган во-
дийлар, жўшқин сойлар, қорли тоғлар, беғубор 
фалак – мангу!..

Раҳим Бекназар чап қўлига дока танғилган, 
кўзлари аланг-жаланг, ўғрибашара ўспиринни 
бошлаб келганида она-боланинг ранги-қути 
учади: “Отамиз бирорта аёлга илакишиб қол-
ган экан-да!..” Лекин миқ этишга юрак қани? 
Соҳиби хонадон таништиради: бу йигитча – 
Илёсжон. Яқин қадрдонимнинг фарзанди. Ин-
тернат-мактабда ўқийди. Энди ҳар ҳафта уйи-
мизга келиб туради.

“Қўлингни нега боғлаб олдинг?” деб сўрай-
ди Сиддиқ меҳмон боладан. Тенгдоши айтади-
ки, кечаси ошхонага кириб нон олиб егани учун 
тарбиячи кафтига темир линейканинг қирраси 
билан урган. 

Фарзандларига қаттиққўл Раҳим Бекназар 
бу аломат йигитчага қолганда кўнгли юмшаб 
кетади. Таомнинг ҳам, кийим-кечакнинг ҳам 
сараси Илёсга. Жума оқшомлари Илёс кечик-
са, уйдагиларнинг томоғидан овқат ўтмайди. 
Отаси Сочидан иккита жемпер олиб келганида 
Сиддиқнинг кўзлари ўйнаб кетади. Бири – қўл-
да тўқилган, чиройли, қалин, совуқ деганнинг 
додини беради. Униси – фабрикадан чиққан. 
Юпқароқ. “Қайси бирини Илёсга берай?” деб 
сўраганида, қиблагоҳидан эшитган жавоби ҳа-
лигача қулоғида: “Яхшисини!” Талабалик йил-
ларида ҳам Илёсдан кўпроқ аҳвол сўралган: 
“Пул-мулинг борми, болам? Ё лабларинг қов-
жирабгина оч юрибсанми?..”

– Отам ўтганидан кейин, – дейди Сиддиқ 
ака, – онам мени ёнларига чақириб, пичирла-
ган кўйи билганларини айтиб берган.

Раҳим Бекназар – мирғазаб – ҳукм ижро-
чиси бўлган. Суд отишга ҳукм қилган – у қўл 
остидаги мулозимлари билан қатлни ижро 
этган. Қийини – сўнгги нафасида “Аллоҳу 
акбар!” деб ҳайқирадиганларга қарата ўқ 
узиш экан. Одам ўлдириш осонми? Бошида 
қўли қалтираган бўлса, бора-бора қассобдан 
фарқи қолмаган. Мазахўракликка ўрганган: 
қатл этилган ҳар бир жон учун дўржигина пул 
тўланганини айтмаганда ҳам, орден-медаль, 
унвон, мансаб-мартаба, имтиёзу имконият-
лар... Маҳкумлардан бири уни таниб қолиб: 
“Раҳим Бекназар! Сенмисан? – деб ҳайқира-
ди. – Илоё, уруғингга ўт тушсин! Омин, Ал-
лоҳу акбар!”

Бу гапларни эшитиб, жуда ўнғайсизландим. 
“Ўлган илоннинг бошини қўзғаб нима қилар-
дингиз, Сиддиқ ака?” дегим келди. Дийдасида-
ги ёшини кўриб, лабимни қимтиганча қолдим.

– Йигирма йил ўтибди, – дея армон билан 
бош чайқади у. – Ҳали-ҳамон хаёлимда отам 
уйимизга кириб келадигандай бўлаверади.

Бирпас жим қолдик.
– Ўша ҳайқирган жадидларданмикан?
Сиддиқ ака нигоҳини олиб қочди:
– Сиз сўраманг, мен айтмай. Отам пешо-

насидан отган ўша бечора маҳкум Илёс акан-
гизнинг қиблагоҳи Убайдулла махсум бўлган. 
Сабоқдош ошнаси. Иккови мактабда Қуръонни 
бирга хатм қилган.

– “Илёс акангизнинг?” – дея ҳайрон бўлдим 
мен.

– Ҳа-да, Илья Максимовнинг!
Домла-имомнинг ўғли Убайдулла махсум 

билан аёли Зиёдабиби ёт унсур сифатида 
маҳв этилганидан кейин, Раҳим Бекназар 
улардан қолган гўдакни излаб топган. Ота- 
онаси селда оқиб кетган чин етим сифатида 
болалар уйига жойлаштирган. Жойлашти-
ришдан олдин норасиданинг қўлини ҳалол-
латган. “Илёс Рафиқович Махсумов” деган 
уйдирма насл-насаб билан расмийлашти-
рилган болакай етимхонада вояга етгунича 
“Илья Рафаэлович Максимов”га айланиб 
қолган.

Яна аниғи шуки, мирғазабларнинг аксари 
ақлдан озиб, жиннихонага тушган, ўзини отган, 
осган. Худкушларнинг бола-чақасига шафқат 
қилинмаган. Отилмаганда ҳам, бор-буди хат-
ланиб, Сибирга ҳайдалган.

– Отам бечора бизни аяган, – дейди Сид-
диқ ака. – Аҳволимиз жуда оғир, ёмон қўрққан 
эдик.

...Мусаввир сўнгги асарини кечалари де-
раза пардасини тушириб, эшик зулфинини 
маҳкам бекитганича чизганини сездим. Тунла-
ри мижжа қоқмаган, қоққанида ҳам даҳшатли 
тушлар кўриб чиққан. 

– Тенгсизлик, зулму жанжал – ҳаммаси ер-
нинг устида, – деди у салмоқлаб. – Чин адолат 
ва осойиш ернинг остида...

– Эса, нима қилдик? 
У бир картинасига, бир менга қаради:
– Ажалга сабр берса, бирор музейга топши-

рарман. Олишса, албатта. Олишмаса, сизга 
қолдираман. Ўзингиз бир йўлини қиларсиз...

Шу-шу, Сиддиқ ака ўнгланмади. Жувонмарг 
кетган икки акаси, опаси ва онасининг ёнидан 
осойиш топди. 

Ғ А Р О ВҒ А Р О В
Қулман ОЧИЛ

       ҲИКОЯ

Сурат сунъий интеллект ёрдамида тайёрланди.

МУАЛЛИФ ҲАҚИДА:
Қулман ОЧИЛ – 1957 йили Қашқадарё вилоятининг 

Кўкдала туманида туғилган. Тошкент давлат 
университетининг (ҳозирги ЎзМУ) журналистика 
факультетида таҳсил олган. “Жайдари фалсафа”, “Сой 
соҳили”, “Баракали йигит”, “Омонат ва матонат”, “Гардан ва 
гардун” каби китоблари нашр қилинган.

 ТАРИХ ВА ТАҚДИР

Академик ёзувчи Комил Яшин ўзи-
нинг 1989 йили нашр этилган “Ёднома” 
хотира китобида шундай ёзган: “Мирко-
милбойга қарашли кенг-кўлам ҳовлида 
деҳқон ёшларга аталган мактаб очил-
ди. Кўп ўтмай мени ўша мактабда дарс 
беришга таклиф этишди. Йўқ демадим. 
Бу мактабда таниқли олим ва драматург 
Иззат Султоннинг акаси Файзулла Сул-
тонов ҳам ишларди. У киши билан жуда 
иноқлашиб кетдик. Ўзи ҳам жуда билим-
дон, яхши ва ажойиб инсон эди. 

Файзулла Султонов Бокуда ўқиб 
келган, кўп нарсадан хабардор ва етук 
одам бўлганидан менга анча ёрдам бер-
ди. Унда педагогик тажриба катта, ўзи 
шаҳардаги техникумда ҳам ўқитувчилик 
қилганидан зиёлилар орасида яхши-
гина обрў орттирган эди. Менга берган 
фойдали маслаҳатлари педагогик фао-
лиятимда жуда асқотди”. 

Таниқли олим, марҳум адиб Шерали Тур-
диев биринчи бор ўзининг “Файзулла Сул-
тонов қисмати” номли мақоласида (“Ўзбе-
кистон адабиёти ва санъати” газетасининг 
2000 йил 25 август сони) 32 ёшида қатағон 
қурбони бўлган Файзулла Султоновнинг 
ҳаёти ва фаолиятини қисқача бўлса-да, 
қимматли манба ва материаллар асосида 
ёритишга эришган эди. Шундан бери ора-
дан 24 йил ўтди. Биз яқинда Ўзбекистон 
Республикаси Прокуратураси тизимида 
фаолият кўрсатиб, қатағон қилинган про-
куратура ходимларининг фожиали ҳаёти 
ва тақдири ҳақида “Тарихий хотира беқиёс” 
китобини нашрдан чиқариш жараёнида ар-
хив ҳужжатларини чуқур ўрганиш асносида 
кўпдан-кўп ноёб ҳужжат ва материалларни 
жамлаган эдик. Улар орасидан 1937 йил 
13 ноябрда 10 йил муддатга ҳукм этилган 

Файзулла Султоновнинг ҳозиргача эълон 
қилинмаган фожиали ўлимига доир ноёб 
ҳужжат топилди. Биз уни ўзбек тилига ўги-
риб, сиз, азиз муштарийларга тақдим этиш-
ни лозим билдик.

“Ўзбекистон ССР Олий Совет Прези-
диуми раиси ўртоқ Охунбобоевга 

Султонов Файзуллодан  
АРИЗА

Мен 1905 йили Қирғизистон ССР Ўш 
шаҳрида туғилганман. Отам – тикувчи 
ва бундан ташқари 5 таноб ери бўлиб, 
ер бобом томонидан онамга берилган. 
Отамнинг отаси – бобом Ўш шаҳридаги 
шаҳар бошқармаси канцеляриясида мир-
залик қилган (шу боис унинг номи Султон 
Мирзо деб аталган). Бобом 1917 йили, 

отам эса 1919 йилда вафот этган. Отам 
ҳаётлигида мен онам томонидан чўпон-
ликка берилганман, кейинчалик темирчи-
га шогирд бўлганман. Шундан кейин мени 
совет ҳокимияти ўз тарбиясига олган: 
болалар уйи ходимлари кўчадан олишган 
ва интернатга жойлаштирган. Болалар 
уйида 1922 йил июлигача тарбияландим. 
Бу ерда мен бошланғич маълумотни ол-
дим. 1922 йили Андижон шаҳар халқ мао-
рифи бўлими мени Бокуга ўқишга юборди, 
у ерда ўрта маълумотга эга бўлдим. 1926 
йил Андижонга қайтиб келдим ва шаҳар 

мао риф бўлимида мудирлик ва ўқитувчи-
лик қилдим. 1929 йили САГУга (Тошкент) 
ўқишга кирдим, бу ерда 1931 йилгача ўқи-
дим, уни тугатмасдан оилавий аҳволим 
туфайли Андижонга қайтиб келдим. Ан-
дижонда қиш лоқ хўжалиги техникумида 
1937 йил сентябрь ойигача (яъни қамоққа 
олинишимга қадар) дарс бердим. 
Менинг ишим тўғрисидаги барча ма-

териаллар (тақризлар, тавсифномалар) 
шахсий ишимда бор (уларнинг барчасини 
НКВД вакили тинтув қилиш ва қамоққа 
олишда олиб қўйган). 
Қисқача таржимаи ҳолим шундан ибо-

рат. Бу барча маълумотларни мени бил-
ган Андижон коммунистлари, мен туғил-
ган қишлоқ совети, Ўш шаҳридаги шаҳар 

ва район совети тасдиқлайди. 
Аммо қандай қилиб турмага тушиб қол-

дим? 
Мен пасткаш халқ душманларининг ва 

уларнинг бўҳтонлари натижасида ҳибсга 
олиндим. 

1926 йили шаҳар маориф мудири бўлиб 
ишлаётганимда мафкуравий фронтда 
кес кин кураш кетаётган эди. Келиб туш-
ган асосли материалларга кўра мактаб 
ўқитувчиларининг айримларини ишдан 
бўшатдим. Улар табиийки, мендан қасос 
олиш ва менга қарши бўҳтонлар уюшти-
ришни бошлаганлар. 1929 йили Андижон 
ўқитувчилар конференциясида улар шун-
дай деб чиқишди: “Султонов бизнинг ак-
силинқилобий ташкилотимизга хайрихоҳ-
лик билдирди. У бизнинг ташкилотимизга 
шунинг учун аъзо бўлмаган эдики, биз уни 
ёшлиги учун аъзо қилмаган эдик”. Мен 
исбот талаб қилдим. Улар айтдики, гўё 
мен 1922 йили уларнинг ташкилотидан 
моддий ёрдам сўраган эканман. Тергов ор-
ганлари олдига зудлик билан бундай ари-
зани текшириб чиқиш масаласини қўйдим. 
Натижада ҳеч қандай исбот бўлмади. 
Аммо душманлар бошқа усулни ўйлаб 

топдилар: уларнинг даъвосича, мен гўё-
ки мингбоши (волост бошқарувчиси)нинг 
ўғли эканман, аммо текширувда бу ҳам 
ёлғонлиги маълум қилинди. 

1937 йили юқорида зикр этилган шахс-
ларнинг барча таркиби қамоққа олинди, 
турмада ўтириб улар яна менга қарши 
бўҳтонлар бошлашди ва қамоққа оли-
нишимга эришдилар. Улар айтдиларки: 
“Султонов Файзулла бизнинг ташкило-
тимиз аъзоси бўлган, уни Бокуга бизнинг 

ташкилотимиз юборган ва унга ойига 350 
рубль бериб турган. Таътил вақтларида у 
бизга Бокудан советларга қарши адабиёт 
келтирган”. Мени тергов қилиш даврида 
бундай даъволарнинг ёлғонлигини исбот-
ладим. Стипендияни менга шаҳар ижроия 
комитети президиумининг қарори бўйича 
ўша вақтда вақф бўлими берган. Сти-
пендия миқдори 35 сўм бўлган. Буларнинг 
барчасини архив материаллари бўйича 
аниқ исботлаш мумкин. Мен текширишни 
талаб қилганман. Бирон киши текширма-
ган. Менинг ҳақимда бўҳтон кўрсатмалар 
берган кишилар билан юзлаштиришни 
талаб қилдим. Тергов менинг тақдиримга 
бефарқ қаради. Айблов хулосасида отам 
гўёки “мингбоши” – бу лавозимни аввал 

аниқ тасдиқлаш мумкин эди. 
Мутлақо ёлғон бу маълумот бирон-бир 

киши томонидан мени айблашда исботи-
ни топмади. Гўёки мен “яҳудийлар – аҳ-
моқ халқ” ва “совет ҳокимияти аҳолини 
нон билан таъминлашни хоҳламаяпти ва 
бунинг уддасидан чиқа олмайди”, деган 
эканман. 
Бундай ёлғон кўрсатмаларнинг бирон-

таси тасдиқланмади, мен тўққиз ой Ан-
дижон турмасида ўтирдим, эндиликда 
лагерларда бўлиб қолдим. Ҳозирда Ри-
бинск гидроузелида ишламоқдаман. Кун-
дузги нормани 120 дан то 196 фоизгача 
бажармоқдаман. Яқинда машина аварияси 
натижасида оёғимдан қаттиқ яралан-
дим, аммо ҳукумат ғамхўрлиги туфайли 
сақланиб қолдим. Яна меҳнат фронтига 
қайтишга тайёрман. 
Бутун бор кучим билан ишлашга тайёр-

ман, бироқ мен адолатсизлик билан халқ 
душманлари сафида бўлишни ҳеч иста-
майман. 
Менинг ишимни қайта кўриб чиқишни 

қатъийлик билан илтимос қиламан. 
Султонов Файзулла (имзо)”. 

Тегишли архивларда сақланаётган бу 
ҳужжат биринчи бор эълон қилинмоқда. 
Аммо Файзулла Султоновнинг ушбу илти-
мос хатига жавоб келгани ёки келмагани 
ҳозиргача бизга маълум эмас. 

Хуллас, у қамоқ муддатини ўташ учун 
Ярослав области Рибинск шаҳридаги 
меҳнат тузатув лагерига этап қилинган. 
Бу қамоқхонада Файзулла Султонов “халқ 
душмани” тамғаси остида юришга бар-
дош беролмай, 1939 йили қатор юқори 

ҳуқуқ органларига ариза билан мурожаат 
қилган. Ишни қайта кўриб чиқиб, адолат 
тикланишини, қамоқдан озод этилишини 
талаб қилган. Лекин ҳеч қандай ижобий 
натижа бўлмаган. Унинг укаси академик 
Иззат Султон ўз хотираларидан бирида 
шундай ёзган: “Қамоқ жазосини Файзул-
ло Рибинск гид роузелида ўтказган. У 
гидростанцияда навбатчилик қилаётган 
чоғида ўзини машина лентасига ташлаб 
ҳалок бўлган. Бу ҳақда менга уруш йил-
лари қамоқдан қайтган ва Файзулло-
нинг ҳалокати гувоҳи бўлган киши айт-
ган эди. У адолатсизликка чидай олмай 
ўзини ўлдирган. Файзуллодан уч бола 
етим қолган эди. Энг катта ўғли Умид-
ни синглим Саодатхон ва куёвимиз Ак-
мал Музаффаров боқиб олган. Умид 
Андижонда мусиқа мактабида ўқиди, 
кейин Москвада олий маълумот олиб, 
ҳарбий оркестр дирижёри бўлди. Ҳо-
зир нафақада. Файзуллонинг уч яшар 
қизи Раъно менинг тарбиямда қолди. 
Уни мен Тошкентга олиб келиб ўқитдим, 
олий маълумотли бўлди. Рус мактабла-
рида ўзбек тилидан дарс берди. У ҳам 
ҳозир нафақада. 
Рафиқаси Зумрад бир яшар боласи 

билан қолди. Бола уч ёшда ўлди...”.
Ҳа, Файзулла Султонов истибдод туз-

уми даврида, унинг адолатсизликларига 
қарши курашчилар сафида бўлди ва шу 
адолатсизликнинг бегуноҳ қурбонига ай-
ланди. 

Бизнингча, бор-йўғи 32 йил умр кўрган 
маърифатпарвар, жадидлик ҳаракатининг 
фаолларидан бўлган ватанпарвар Файзул-
ла Султоновнинг хотирасини Андижонда 
абадийлаштириш мақсадга мувофиқдир. 

Рустамбек ШАМСУТДИНОВ, 
Андижон давлат университети 

тузилмасидаги Қатағон қурбонлари 
хотираси музейи директори

ФАЙЗУЛЛА СУЛТОНОВ – 
“КАТТА ТЕРРОР” ҚУРБОНИ

СУРАТДА: Файзулла Султонов рафиқаси 
Зумрад Мирзабоева билан. 30-йиллар.

Комил Яшин (1909-1997)

ЮРТ ҚАЙҒУСИ

– Илдизсиз майса бўлмас, ўзансиз 
дарё. Сизнинг Марказий Осиёга, ху-
сусан, Ўзбекистонга интилишингиз 
ҳам дарёнинг ўз ўзанига талпиниши-
дек гап. Шундай эмасми?

– Бундан 34 йил аввал – 1990 йили 
Ўзбекистонга илк бор келгандим. 
Мен Ватанда эмасман, Ватан менинг 
ичимда, деган эдим ўшанда.
Нега? Бунинг икки сабаби бор. Бирин-
чидан, мен Ўзбекистонда эмас, Ватан-
дан узоқда – Туркияда туғилган бир ўз-
бекман. Иккинчидан, Ўзбекистон ҳали 
мустақил бўлмаган, шўролар тузуми 
томонидан бошқарилаётган бир давр 
эди. Бироқ ўша тузумнинг охирги йилла-
ри бўлгани учун зиёлилару оддий халқ 
орасида мустақиллик ва эркинлик ғоя-
лари кенг қулоч ёзаётган эди. Одил Ёқу-
бов, Шукрулло, Эркин Воҳидов, Жамол 
Камол, Рауф Парфи каби ўзбек ёзув-
чи-шоирларининг ҳаяжонли сўзларида 
мустақиллик, эркинлик чўғининг аланга-
ланаётганини кўрганман.

Дадам Усмон Хўжа 1878 йили Ўшда 
туғилган. Умрининг қирқ беш йили Бу-
хорода ўтган. У киши Туркистондаги 
жадид лик ҳаракатининг йирик намо-
яндаларидан бири бўлган. Бухоро 
жумҳурияти президенти вазифасида 
ишлаганлар. Усмон Хўжа 1921 йил де-
кабрь ойида Душанбе шаҳридаги боль-
шевиклар қўшинининг ҳарбий гарнизо-
нига ҳужум қилади. 1922 йил сўнгида 
Афғонистонга чиқиб кетишга мажбур 
бўлади. Шу-шу ватанига қайтолмайди. 
1968 йили 90 ёшида Истанбулда вафот 
этди. Усмон Хўжанинг отаси – бухоролик 
савдогар Пўлат Хўжа. Унинг отаси, яъни 
катта бобомизни Кароматулло Хўжа де-
йиш ган. Файзулла Хўжа дадамнинг жия-
ни бўлади. 

Онам Ҳакима Тўра 1907 йилда 
Кобулда туғилган. Унинг ота-онаси асли 
қўқонлик бўлиб, 1880 йилда Кобулга ке-
либ жойлашган. Она томондан бобомиз 
Сайидакрамхон Тўра Худоёрхоннинг 
жияни эди. У Афғонистонда Абдурраҳ-
монхон ўғли Ҳабибуллохон ва Омо-
нуллахон даврларида ноиблик қилган. 

Усмон Хўжа 1922 йилда Кобулга кела-
ди. Саидакрамхон Тўранинг саройида 
меҳмон бўлиб, кейинчалик унинг қизи 
Ҳакима Тўрага уйланади. Демак, мен 
ота томондан бухоролик, она томондан 
қўқонликман. Лекин тақдир тақозоси би-
лан Истанбулда туғилдим. Тақдир ша-
моли гарчи бизни Бухоро, Қўқон, Кобул 
ва Истанбул томонларга учирган бўл-
са-да, Ватан илдизлари ҳар доим юра-
гимизда сақланиб қолган. Шунинг учун 
доим: “Мен Ватанда эмас ман, Ватан ме-
нинг ичимда”, дея таъкидлаб келаман.

– Ватан ҳақидаги илк таассуротла-
рингизу кейинчалик бу таассурот ил-
мий-ижодий фаолиятингизда қандай 
акс этгани биз учун қизиқ.

– Ватан севгиси аввало уйда, оила да 
шаклланади. 

Кичкиналигимда онам айтган эртак, 
ҳикоялару аллалар орқали бу сезим 
қалбимга, онгу шууримга чуқур сингган 
бўлса, ажабмас. “Алпомиш” достонидан 
илк парчаларни ҳам дастлаб онамдан 
эшитганман. Дадам Усмон Хўжа эса 
Алишер Навоий, Бобур Мирзо, Фурқат, 
Машраб ғазалларидан, жадид шоирла-
ри Чўл пон, Фитрат, Элбек шеърларидан 
ўқиб берарди. Ўқиб-ёзишни ўрганганим-
дан кейин бу шоирларнинг шеърларини 
излаб топишга, ўзим ҳам шеърлар ва 

қисқа эртаклар ёзишга ҳаракат қилдим.
Ўрта мактабни тамомлаб, Истанбул 

университетининг турк тили ва адаби-
ёти бўлимига ўқишга кирдим. Қадимги 
туркий адабий тилда ёзилган кўктурк, 
кўҳна Хоразм ва уйғур, қорохонийлар, 
темурийлар даври ҳамда замонавий 
Туркия адабиётини пухта ўргандим. У 
пайтлар Туркистондаги ўзбек, қозоқ, 
қирғиз, туркман замонавий адабиётла-
ри ўргатилмас эди. Мен бу адабиётлар-
ни мустақил ўрганишга интилар эдим. 

Шундай кунларнинг бирида тақдир 
мени америкалик ўзбекшунос олим, 
профессор Эдвард Олвордга дуч қилди. 
1968 йил сентябрь ойида ундан дадам-
нинг номига мактуб келди. Афсуски, да-
дам 3 ой олдин вафот этганди. Эдвард 
хатида Бухоро ва жадидлик бўйича бир 
нечта савол сўраганди. Хатга жавоб бе-
риб, дадам яқинда вафот этганини ёз-
дим. Кейинчалик у билан  доимий хат 
ёзишиб турдик. У мендан Истанбул уни-
верситети кутубхонасидаги Абдурауф 
Фитратнинг бир асаридан нусха кўчириб 
беришимни сўради. Илтимосини бажар-
дим. Ўз навбатида у ҳам менга 1965 
йилда нашр этилган “Uzbek Literary 
Politics” (“Ўзбек адабий сиёсати”) ном-
ли ўз асарини юборди. Ўзбек ва бошқа 
туркий халқлар адабиётига қизиқишим-

ни илғаб, ўзи дарс бераётган Колумбия 
университети магис тратурасига таклиф 
қилди. 

1972 йили АҚШга бордим. Таниқ-
ли олимлардан туркий тилларнинг 
чоғиштирма грамматикаси, совет ту-
зуми ва идеологияси, замонавий рус 
ҳамда Марказий Осиё адабиётлари 
ҳақида (ўзбек, қозоқ, қирғиз, тожик, турк-
ман тилларида)  маърузалар тингла-
дим. 

Таҳсил мобайнида Мюнхенда жой-
лашган “Озод Европа” ва “Озодлик” 
радиосининг ўзбекча эшиттиришларига 
ойига тўрттадан мақола ёзиб жўнатар 
эдим. 1977 йили ушбу “Озодлик” ради-
осининг ўзбек шўъбасига ишга таклиф 
қилишди. Орада Истанбулдаги Марма-
ра университетининг туркология бўли-
мида ҳам қадимий турк халқларининг 
тили ва адабиётидан дарс бердим. 
Нермин Эрcан исмли талабам шоир Аб-
дулҳамид Чўлпоннинг “Уйғониш” ном-
ли шеърий тўплами ҳақида магистрлик 
диссертациясини ёқлади. Бу диссерта-
ция Чўлпон тўғрисида ёзилган халқаро 
миқёсдаги илк илмий иш ҳисобланади. 
У пайтларда Чўлпоннинг шеърлари Ўз-
бекистонда тақиқда эди.

Кейинчалик яна “Озодлик”да иш-
ладим. 1994 йили Истанбулдаги Коч, 
АҚШдаги Мичиган университетларида 
дарс бердим. Айни дамгача Туркистон 
тарихи, адабиёти, жадид даври ва ада-
биёти, совет сиёсати ҳақида 14 та китоб 
ҳамда 200 дан ортиқ мақолам ўзбек, 
турк, инглиз, рус ва қозоқ тилларида 
нашр этилди.

– Она Ватандан қарздорлик ҳисси 
ҳақида нима дейсиз?

– Шубҳасиз, ҳар бир инсон она Вата-

нидан ўзини қарздор деб билади. Фар-
зандлик бурчини бажариш учун одам 
фақат ўз Ватанида яшаши шарт эмас. 
Юртдан ташқарида истиқомат қилиб 
ҳам Ватанга хизмат қилиш мумкин. Мен 
учун Ўзбекистон, умуман, Туркистон ота 
ҳамда она юртимдир. 

Марказий Осиё республикалари со-
вет тузуми остида оғир кунларни бош-
дан кечирди. Турли тилларда ёзган 
мақолаларимда, конференциялардаги 
маърузаларимда ўша даврдаги адолат-
сизлик ва бошқа босимлар ҳақида ёз-
дим. Бу вазифани мендан олдин дадам 
бажарган. Дадам Усмон Хўжа умрининг 
45 йилини она юрти Бухоро ва Туркис-
тонда, қолган 45 йилини чет элларда 
ўтказди. У Истанбулда “Янги Туркис тон” 
номли журнал чиқарган эди.

–  Сиз Европа давлатларида кўп 
бўласиз. Европада “киндик қони 
томган тупроқ” тушунчасига қандай 
қарашади?

– Европада ҳам ватан муқаддасли-
гига жиддий эътибор қилишади. Лекин 
мен “киндик қони томган туп роқ” тушун-
часи моҳиятни тўлиқ акс эттиради, деб 
ўйламайман. Чунки “киндик қони томган 
тупроқ”қа хиёнат қилган разиллар кўп 
ўтгани тарихдан маълум. Демак, бу 
фақатгина киндик қони эмас, одамнинг 
виждони, Ватанга бўлган севгиси билан 
боғлиқ тушунча. 

– Шу ўринда яна бир савол: ижод-
кор учун муҳаббат деган туйғу қан-
дай аҳамиятга эга?

– Ишқ-муҳаббат –  энг зарур туйғу. 
Муҳаббатсиз қалб ўликдир. Севги ин-
сонга завқ, орзу ва умид беради. Севги 
йўқолса улар ҳам йўқолади. Чунки та-
биатнинг негизида муҳаб бат бор. Мен 

учун шу учта нарса жудаям муҳим: ҳаёт, 
муҳаббат ва шеър…

Бутун дунё менинг бўлса 
ғамим битмас недандир бу, 

Азалдан ғусса лойи-ла 
ёсалган бир бадандир бу.

Султон Ҳусайн Бойқаро ва Алишер 
Навоий ўртасидаги шу биргина байтлик 
мунозарадан инсон қуруқ бадан эмас, 
бадандаги туйғулар билан омухталикда 
яралганини анг лаш мумкин.

Жадидлар қисмати жуда ҳам мурак-
каб. Қизиғи шундаки, Совет даврида 
қатағон қилиниб, ёмонотлиқ тамғаси 
босилган миллат ойдинлари мустақил-
ликка эришилгандан сўнг ҳам тўлақон-
ли ёруғлик кўрмади. Аксинча, улар яна 
“қора рўйхат”га тушиб, мероси ва тари-
хига тақиқ қулфлари урилди. 

Шукурки, Тангри ёрлақаб, бугун адо-
лат қарор топганига гувоҳ бўлиб туриб-
миз. Ўтган йили Тошкентда ўтказилган 
Халқаро илмий конференцияда қатна-
шар эканман, дилимда шукрона туйғу-
лари жўш уриб, кўзим қувонч ёшларига 
тўлди.

Суҳбатимиз якунида Ўзбекис тон 
халқига ва олийҳиммат Давлат бо ши -
миз га миннатдорлик бил  дир моқчиман. 
Жувонмарг боболарнинг шо думон 
руҳлари қўлласин. Отам Уcмонхўжа 
Пўлатхўжаевнинг арвоҳи ҳам ана шун-
дай умидвор эди, деб ўйлайман. Мана, 
унинг қирқ йилдан ортиқ ҳаёт кечирган 
Бухородаги хонадони давлат тасарру-
фига ўтказилиб, бу ерда дунё даги би-
ринчи жадидлар музейи ташкил қили-
наётгани менда Ватанимга бўлган фахр 
туйғусини янада кучайтирди. Отамнинг 
хотирасига бўлган бундай ҳурматни ҳеч 
нима билан тенглаштиролмайман. Му-
зейнинг яра   тилиши нафақат бизнинг 
оиламиз учун, балки бутун ўзбек халқи 
учун ҳам буюк тарихий воқеа бўлди. 
Мен ифтихор билан кўксимни кериб ба-
ралла айта оламанки, она ватаним Ўз-
бекистоннинг бахтли фарзандиман!

– Мазмунли суҳбат учун ташаккур.
  

Санобар МЕҲМОН 
суҳбатлашди.

“ВАТАН МЕНИНГ ИЧИМДА!”
Мичиган университети профессори 
Темур ХЎЖАЎҒЛИ билан суҳбат

Академик Иззат Султон (1920-2001)

(Давоми. Бошланиши ўтган сонларда).
Сафаров Умид – 1904 йили туғилган. Собиқ қулоқ. Қа-

моққа олингунга қадар Районлараросоюз мактабида инс-
трукторлик қилган. “Миллий иттиҳод” аксилинқилобий таш-
килоти аъзоси. Аҳоли орасида аксилинқилобий тарғибот 
олиб борганликда айбланиб, ЎзССР ЖК 61-моддаси 1-банди 
билан 10 йил муддатга меҳнат тузатув лагерига ҳукм қилин-
ган. Жазо муддати 1937 йил 15 ноябрдан ҳисобланган.

Аминов Закариё –  1892 йили Бухоро шаҳрида туғилган. 
“Миллий иттиҳод” аксилинқилобий ташкилоти аъзоси. 1930 
йили зараркунандалиги учун судланган. 1934 йили ЎзССР 
ЖК 140-моддаси 1-банди билан яна судланган. 1937 йили 
аҳоли орасида миллатчилик, аксилинқилобчилик тарғиботи 
олиб борганликда, халқ душманларини мақтаганликда айб-
ланиб, ЎзССР ЖК 66-моддаси 1-банди билан 10 йил муддат-
га меҳнат тузатув лагерига ҳукм қилинган. 

Огаликов Юнусжон – 1884 йили Қўқон шаҳрида туғил-
ган. “Миллий иттиҳод” аксилинқилобий ташкилотининг со-
биқ аъзо си. 1926 йили 7 йил қамоқ жазосига ҳукм қилинган. 
Ҳибсга олинган вақтда дўкон мудири бўлиб ишлаган. Совет 
ҳокимияти шаънига турли миш-миш тарқатиб, партия ва ҳу-
кумат тадбирларига қарши турганликда айбланиб, отувга 
ҳукм қилинган. 

Эркин Носир – 1900 йили Қўқон шаҳрида туғилган. 
1925-1929 йиллари “Ботир гапчилар” аксилинқилобий таш-
килотида фаол иштирок этган. 1930 йили аксилинқилобий 
фаолияти учун 10 йилга озодликдан маҳрум этилган. Қамал-
ган пайтда колхозчи бўлган. Партия ва ҳукуматга бўҳтон ва 
туҳмат қилганликда айбланиб, ЎзССР ЖК 67-моддаси 1-бан-
ди билан 10 йил меҳнат тузатув лагерига ҳукм қилинган. 
Жазо муддати 1937 йил 21 августдан ҳисобланган.

Жувонмардиев Абдуллажон – 1892 йили Қўқон шаҳри-
да туғилган. “Миллий иттиҳод” аксилинқилобий ташкилоти 
аъзоси. Қамалган пайтда “Ҳимоячилар” коллегияси аъзоси 
бўлган. “Ботир гапчилар” аксилинқилобий ташкилоти билан 
алоқадорликда, миллатчилик руҳида фикрлар билдирган-
ликда ҳамда Совет ҳокимиятига қарши турганликда  айблан-
ган. ЎзССР ЖК 66-моддаси 1-банди билан 10 йил меҳнат 
тузатув лагерига ҳукм қилинган. Жазо муддати 1937 йил 25 
августдан ҳисобланган.

Оғалиқов Неъматжон – 1877 йили Қўқон шаҳрида туғил-
ган. “Миллий иттиҳод” аксилинқилобий ташкилоти собиқ 
аъзо си. Қамалган пайтда “Интруд” артелида ишчи бўлган. 
Аҳоли орасида аксилинқилобий бўҳтон тарқатганликда, 
партия сиёсатидан норозиликда айбланган. ЎзССР ЖКнинг 
66-моддаси 1-банди билан 10 йил меҳнат тузатув лагерига 
ҳукм қилинган. Жазо муддати 1937 йил 15 августдан ҳисоб-
ланган.

Ҳакимов Обидмахсум – 1894 йили Қўқон шаҳрида туғил-
ган. 1923 йили “Иттиҳоди тараққий” аксилинқилобий ташки-
лотдаги фаолияти учун қамоққа олинган. 1930 йили  “Ботир 
гапчилар” аксилинқилобий ташкилотидаги фаолияти учун 
яна 3 йил муддатга озодликдан маҳрум этилган. 1934 йили 
колхозда қўпорувчилик ишларини олиб борганликда айбла-
ниб, 5 йил қамоқ жазосига ҳукм қилинган. Қатор йиллар даво-
мида турли аксилинқилобий, миллатчилик ташкилотларида 
фаол иштирок этиб, ўз фаолиятини тўхтатмаган. Аксилинқи-
лобий ташкилотлар раҳбарлари билан яқин алоқада бўлиб, 
Совет ҳокимиятига қарши душманлик кайфиятида миш-
миш лар тарқатганликда айбланган ва отувга ҳукм этилган. 

Алиматов Бегмат Бойбача – 1869 йили Қўқон райони 
Найманча қишлоғида туғилган. “Миллий иттиҳод”, “Шўрои 
Ислом” аксилинқилобий ташкилотлари аъзоси. Давлат 
мажбуриятини бажармагани учун 1 йил озодликдан маҳрум 
этилган. Сўнг 3 йил сургун қилинган, у ердан қочган. У босма-
чилар тўдасининг таниқли ташкилотчилари билан бирга бат-
ракларнинг отилишида шахсан иштирок этганликда, босма-
чилар тўдаси тугатилгандан кейин ҳам Совет ҳокимиятига 
қарши душманлик кайфиятидан воз кечмаганликда айблан-
ган. Мол-мулки мусодара этилиб, отувга ҳукм қилинган.

Аҳмадхўжаев Маҳмудхўжа – 1888 йил Қўқон шаҳри-
да туғилган. “Миллий  иттиҳод” аксилинқилобий ташкилоти 
аъзо си. Мавжуд тузумга қарши кайфиятда бўлган. Ҳибсга 
олинган вақтда колхоз мактабида ўқитувчилик қилган. Ўқув-
чилар орасида аксилинқилобий, миллатчилик ғояларини 
тарғиб қилганликда, Туркияни мақтаб, Совет ҳокимияти шаъ-
нига туҳматлар ёғдирганликда  айбланган.  10 йил меҳнат 
тузатув лагерига ҳукм қилинган. Жазо муддати 1937 йил 1 
сентябрдан ҳисобланган. 

Исроилов Акбар – 1880 йили Қўқон районида туғилган. 
ЎзССР ҳудудидан ташқарига сургун қилинган. Сургундан 
қочган. Иккинчи марта 1932 йили сургун қилинган. Унга кол-
хозчилар орасида аксилинқилобий тарғибот олиб бориш, 
партия ва ҳукумат тадбирларини  дискридация  қилиш айби 
қўйилган. ЎзССР ЖК 66-моддаси билан 10 йил меҳнат ту-
затув лагерига ҳукм қилинган. Жазо муддати  1937 йил 17 
ноябрдан ҳисобланган.

Холматов Маҳмуд Қори – 1879 йили Қўқон шаҳрида 
туғилган. “Миллий иттиҳод”, “Мақкамаи шаърия” аксилинқи-
лобий ташкилотлари аъзоси. Ҳибсга олинган вақтда аниқ 
машғулоти бўлмаган. У аҳоли орасида эски даврни мақтаб, 
аксилинқилобий тарғибот олиб борганликда, халқ душман-
лари билан яқиндан алоқадорликда, босмачилик даврида 
шахсан Холматов иштирокида ишчилар вакилларини ўлдир-
ганликда айбланган. Мол-мулки мусодара қилиниб, отувга 
ҳукм этилган. 

Нуриддинов Эшон Нажмиддин – 1886 йили  Балиқчи 
район Аглон қишлоғида туғилган. “Миллий иттиҳод” аксил-
инқилобий ташкилоти аъзоси, реэмигрант. Қамоққа олинган 
вақтда маълум машғулоти бўлмаган. 1933 йили қулоқ қи-
линган. Ўша йили яна 3 йил муддатга озодликдан маҳрум 
этилган. Аҳоли орасида эски тузумни мақтаб, Советларга 
қарши тарғибот олиб борганликда айбланган. ЎзССР ЖК  
66-моддаси 1-банди билан 10 йил меҳнат тузатув лагерига 
ҳукм қилинган. Жазо муддати 1937 йил 13 ноябрдан ҳисоб-
ланган.

Рустамбек ШАМСУТДИНОВ, 
тарих фанлари доктори, 

профессор, 
     Нигорахон АКБАРОВА, 

илмий ходим
(Давоми келгуси сонда). 

ҚАТАҒОН 
ҚУРБОНЛАРИ

ХОТИРА АЗИЗ

Газетанинг дастлабки сонидаги битик-
лардан иқтибос:

“Ғазета ҳар миллатнинг таржимони-
дурки, билмағон нарсаларини анга бил-
дирур ва ҳам ул миллатнинг муддаосини 
бошқаларга билдирур” (Ашурали Зоҳирий. 
Сўз боши // “Садои Фарғона” газетаси, 1914 
йил 3 апрел).

Большевиклар ҳокимиятни эгаллагач, 
“Садои Фарғона”ни танқид қилган бўлса-
лар-да, “бу газета орқасида бир неча янги 
қаламлар ва тубжой халқдан мураттиб-
лар (саҳифаловчилар) етишиб қолдиким, 
муни танисоқ, ҳақиқатни таниғон бўлур-
миз”, дея тан оладилар (Бу ҳақда қаранг: 
Газетчи. Фарғонада тубжой халқ матбуоти 
// “Фарғона” газетаси, 1924 йил 5 май).

“Газетчи” тахаллусидаги муаллифнинг 
фикридаги янги қаламлардан Ҳамза ва 
Чўлпонлар билан бирга Ашурали Зоҳирий-
ни алоҳида таъкидлаш жоиздир. Негаки, у 
Қўқонда чиққан “Эл байроғи” газетасига ҳам 
алоқадордир. Бу нашр ҳақида гапиришдан 
аввал “Садои Фарғона”нинг тўхтатилиши 
хусусида фикр.  

Абдулла Авлоний ёзади: “Садои Фарғо-
на” Хўқанд шаҳрида ҳафтада уч маротаба 
чиқадурғон мусулмонча ғазетадур. Бу ғазе-
та 1914 йили Хўқанд  Обиджон Маҳмудов 
муҳаррирлигида чиқди. У ҳар жиҳатдан 
“Садои Туркистон”дек бўла олмади. Қалам 
аҳлларини ўзига жалб қила олмасдан бо-
ра-бора тўхтаб қолди”. 

Мазкур мақоланинг ҳам большевиклар 
сиёсати таъсирида ёзилганини эътиборга 
олсак, вазиятни бироз ўзгача изоҳлаш мум-
кин. Ҳолбуки, “Садои Фарғона” газетасининг 
кутубхонада сақланаётган тахламидаги 
охирги, яъни 1915 йил 6 июнь (123) сонида 
муҳаррир номидан паст роқда “Дозволено 
военной цензурой” деган ёзув пайдо бўл-
гани, шунингдек, иккинчи саҳифадаги бир 
ярим устуннинг бўш чиққанлиги таҳририят 
ҳарбий цензура орқали сиқувга олингани-
ни англатади. Давр матбуотида цензорлар 
олиб ташлаган мақоланинг жойини бўш 
чиқариш уларга нисбатан норозилик ҳи-
соблангани тарихий манбаларда кўп бора 
тилга олинган. Демак, материал олиб 

ташланган, таҳририят ходимлари эътироз 
тариқасида саҳифани бўш чиқаришган, бу 
эса мус тамлакачи цензорларнинг қаҳрини 
келтирган ва газетанинг навбатдаги сони 
ҳеч бир эълон сиз чиқмай қолган.

Орадан икки йил ўтиб вазият туғилиши 
биланоқ, аниқроғи 1917 йил Россиядаги 
февраль воқеалари сабаб “Садои Фарғо-
на”нинг муассиси Обиджон Маҳмудов ўз 
жамоаси билан нашр ғоялари тарғиботи-
ни янги ном билан давом эттиради. “Тирик 
сўз” деб номланган мазкур газета мақсади 
битилган мақолада шундай  сатрлар бор-
ки, ундан нафақат жамоа ғоясини, балки 
“Садои Фарғона” газетасининг ёпилиши 
сабабларини билиб олиш мумкин: “...фақир 
1914 нчи йилдан то 1915 йилғача “Садои 
Фарғона” ном ғазет бирлан миллатға хиз-
мат қилғон эдим, баъзи муомалот, олам 
неча хил монеъликлар сабаб бўлуб тўх-
таб қолғон эди... Халқни уйғотмоқ учун 
муноди қилмоқни (фикр бермоқ маъноси-
да – таҳр.) ўзумға лозим билдим, аҳволи 
замонаға қараб баъзи пухта жойларда 
эшиткан ва билгон сўзларни газет орқа-
лик билдуруб турмоқни зарур фаҳмлаб, 
яъни “Тирик сўз” ғазетасини чиқармоқға 
мажбур бўлдум. Муддао газет чиқормоқ-
дан фойда қилиш ёки бошқа муддао эмас, 
балки фақирни муддаоси мутафриқа 
фикр лик (тарқоқ, турли қарашдаги – 
таҳр.) миллатларни фикрларини жамъ қи-
лиш, миллат ораларидаги нафсониятлар-
ни йўқ қилиш, ишда, фикрда, маслаҳатда 
катта-кичикларни бир-бирлариға яқин-
лаштуруш. Ғазета маслаки бирлик ва ит-
тифоқлик, дину дунёвий ишда тараққий 
қилишни асбобидур...”

“Тирик сўз”нинг неча сон чиққани, қачон 
ва қай тарзда тўхтагани ҳақида маълумот 
топа олмадик. Лекин унинг биринчи сони 
1917 йилнинг 2 апрелида чиққани ва у “ҳаф-
тада уч марта чиқадургон адабий, иқтисо-
дий, тараққий” газета эканлиги тўғрисидаги 
маълумотни Алишер Навоий номидаги ку-
тубхонанинг “Нодир қўлёзмалар” бўлимида 
қолган ягона нусхасидан билиб олдик. 1917 
йил жуда мураккаб давр бўлгани, чор сиё-
сатидан воз кечилган пайтда кутубхоначи-

лик ишлари ҳам пароканда бўлган. Шу боис 
бу даврнинг газеталари тўлиқ сақланмаган. 
Ушбу нашр билан бир вақтда Тошкент-
да чиққан “Турон” газетасининг беш сони 
сақланган, шунингдек, охиргисида олтинчи 
сон учун материаллар тайёрлиги айтилган. 
Устоз Бойбўта Дўстқораевнинг “Ўзбекистон 
журналистикаси тарихи” китобида “Турон” 
“айрим тадқиқотчиларнинг ёзишича, йигир-
ма сон қадар чиққан”лиги тўғрисида маълу-
мот бор. Шу боис “Тирик сўз”нинг ҳам ка-
мида 20 та сони дунё юзини кўрган деган 
тахминни илгари сурамиз. 

Тадқиқот натижалари Фарғонада матбу-
от иши, Обиджон Маҳмудов тўп лаган жа-
моанинг газета чиқаришни тўхтатмаганини 
кўрсатди. Бу борада яна Абдулла Авлоний-
га мурожаат қиламиз.

“Эл байроғи”  газетаси. У 1917 йили Қўқон 
мухторияти вақтида чиқиб, шиори “Яшасин 
Мухторият!” эди. Бўлат Солиев ва Ашурали 
Зоҳирийлар муҳаррирлик қилишган. Қўқон 
мухторияти тор-мор қилингач, газета ҳам 
чиқишдан тўхтади”. 

Бу фикрда ҳам бироз хатолик мавжуд. 
“Эл  байроғи” газетаси 1917 йил 8 сентябр 
(1-сон)дан чиқа бошлаган. Шундай экан, 
Туркистон мухторияти эълон қилинишига 
ҳали вақт бор. Нашр шиори дастлаб “Яша-
сун қўшма халқ жумҳурияти!” бўлган ва 
Туркистон мухторияти эълон қилингач эса 
“Яшасун Туркистон мухторияти” тариқаси-
да ўзгарган.

“Эл  байроғи” газетасининг 18 (1918 
йил 26 январь) сони Алишер Навоий но-
мидаги кутубхонада тахламнинг сўнгги 
сони бўлса-да, унинг давом этганлигини  
“Идорадан жавоб”дан билиб олиш мум-
кин: “Искубилифда, марказий шўро раиси 
Миродил афандиға: келадурғон нумрада 
босилур”.

Қолаверса, шу йилнинг 19 феврали (Тур-
кистон мухториятининг қонга ботирилиши)
гача яна уч ҳафтадан зиёд вақт бор. Газета-
нинг ҳафтада икки марта чиқишини назар-
да тутсак, унинг жами 24 та сон чиққанини 
чамалаш мумкин.

Хулоса қилиб айтганда газетанинг муас-
сису муҳаррирлари, номи ўзгаради, лекин 

бу жамоаларда ҳар доим боғловчи меҳвар 
вазифасини миллат фидойиси Ашурали 
Зоҳирий бажариб туради. Халқларга эр-
кинлик бериш, барчани ўқитиш, озодлик 
ғоясига содиқ қолган бу жамоанинг газета 
саҳифаларида муҳрлаган мақолалари фик-
римизга далилдир. 

Большевиклар ҳокимиятга ўрнашгач “Эл 
байроғи”ни “Меҳнат байроғи”га (Ҳуррият”-
ни “Камбағаллар товуши”га) ўзгартириш-
ган. “Меҳнат байроғи” масъул муҳаррири 
Иброҳим Рашид эканлиги, шиори боль-
шевикча “Бирлашинг, бутун дунё меҳнат-
кашлари!” бўлишидан қатъий назар бун-
да Ашурали Зоҳирийнинг иштироки ҳам 
аниқланди (Ашурали Зоҳирий. Яна имло 
атрофида // “Меҳнат байроғи” газетаси, 
1921 йил  10 март). Мақолада эски муам-
мо кўтарилган бўлиб, муаллиф: “Тўғриси-
ни айт ганда имломиз ҳали ҳам бир йўлға 
қўйилмағон”лигидан шикоят қилади ва ўз 
таклиф ҳамда мулоҳазаларини билдиради.

1917 йил февраль воқеаларидан кейин 
чоп этилган “Тирик сўз” (1917 йил 2 апрель), 
“Эл байроғи” (1917 йил 8 сентябрь)дан 
“Меҳнат байроғи”гача бўлган даврда чоп 
этилган газеталар хронологиясида кет-
ма-кетлик мавжуд, яъни бири ёпилса, ик-
кинчиси очилган.

“Меҳнат байроғи” 1921 йил май ойи дан 
“Фарғона” дея ўзгартирилади. Биз унинг 
1921 йилнинг 29 май сонини ўрганганимиз-
да таҳририят манзили “Меҳнат байроғи” га-
зетаси манзили бўлганлиги маълум бўлди: 
“Ҳўқандда 25 октябрь кўчаси хонаи матбу-
от”. Шиори бироз ўзгарган: “Бирлашинг, бу-
тун дунё меҳнаткашлари! Яшасун Шарқда 
ободлиқ!” 1924 йил 29 ноябрь (227) сонига 
келиб Шарқнинг ободлиги масаласи кун 
тартибидан туширилган кўринади:  “Бирла-
шингиз бутун дунё йўқсуллари”. 

“Янги Фарғона” газетаси (1926 йил 
1 январь (489)даги 1-сонидаги саноққа 
кўра ҳақиқатан ҳам у “Фарғона”нинг даво-
ми. Манзил ҳам ўша: “Ҳўқандда  25 октябрь 
кўчаси, хонаи матбуот”. 

Тадқиқотчиларнинг таъкидлашларича, 
1926 йилдан совет журналистикасининг 
иккинчи босқичи бошланиб, 1938 йилда 
цензуранинг расман ўрнатилиши билан ту-
гайди. Бунда большевиклар партиясининг 
ОАВга таъсири кучайиб бориши кузати-
лади. Мавжуд ҳокимият матбуот ва радио 
раҳбарларига “меҳнаткашларни коммунис-
тик руҳда тарбиялаш, партия анъаналари-
ни халққа сингдириш” вазифасини юклай-
дилар. Биз “Фарғона”нинг “Янги Фарғона”га 
айлангани сабабини шунда кўрамиз.

Энг асосийси, бу нашрларнинг бош-
ланиш нуқтаси “Эл байроғи” эмас, “Садои 
Фарғона” газетаси эканлигидадир. Буни 
юқорида номлари зикр этилган шахслар, 
жамоа, бирлаштирувчи ва боғловчи ғоя би-
лан асослашга ҳаракат қилдик.

Хулоса шулки, жадид боболаримиз 
меҳнати, уларнинг ўз ғоялари учун қурбон 
бўлишгани ҳар қандай сохталаштирилган 
тарихни тиклаш учун катта асосдир. 

Ҳалим САИДОВ,
ЎзЖОКУ профессори,
филология фанлари 

доктори

ЖАДИД МАТБУОТИ

ГАЗЕТАГАЗЕТА  
МИЛЛАТНИНГ МИЛЛАТНИНГ 

ТАРЖИМОНИДИРТАРЖИМОНИДИР

Умрнинг мазмунли фурсати 
(собиқ совет даврининг сўнгги 
йилларидан ҳозирга қадар) 
Алишер Навоий номидаги 
кутубхонанинг “Нодир 
қўлёзмалар” бўлимида, 
архивларда ўтди. Манбалар шу 
қадар мўлки, ўрганилиши, таҳлил 
қилиниши зарурки, унга бир 
банданинг умри етмайди... Ҳар 
гал газеталарни варақлаганда 
“Садои Фарғона” нашри тахлами, 
клишеси, бетакрор дизайни, 
саҳифалардаги ҳарфлар, 
мақолалар, битиклар мағзидаги 
ғоялар, уларни қалб қўри билан 
ёзган муаллифларнинг номлари... 
қисқаси, қадрдонимизни учратиб 
қолгандек, йўқ-йўқ, ундан 
ҳам азиз инсонимиз билан 
кўришгандек бўлаверамиз.

Болалар яратилишдан бошлаб бундай 
нарсалардан завқ олиб, буларни жуда ҳа-
вас ва мароқ билан тинглайдир; тинглаган 
сари эслари ҳам фикрларида бир янгилик 
кўрилар. Мана бу эса бошланғич фикр ва 
унинг юксалиши учун бир чорадир... 

Ҳали фикрлари, сажиялари (характер) 
тузилмаган, қарорлашмағон болаларға 
турли ғайритабиий кўринишларни кўр-
сатмак, улардан завқ олишға йўл қўймак 
шу воқиаға қатнашувчи типларга тақлид 
этдириш демакдир. Бунинг сўнгра вужуд-
га келтиратирган натижаси жуда қўрқинч-
лидир.

Сўнгра олинғон мавзудағи туб ўй, таби-
ий болаларнинг фикр лари, муҳокамалари 
ҳал қила оладирғон бир йўсинда бўлсин. 
Чунки 7-8 ёшдағи болаларға Фитрат, Чўл-
пон асарларини бера олмағонимиз каби, 
буни таҳлил этиб туб ўйнинг нимадан 
иборат эканини ҳам англата олмаймиз. 
Агар бундай юксак асарларнинг туб ўйи-
ға қул этсақ, болаларнинг тушунмаган 
бошлариға кира олмоғон сўзлар билан 
зеҳнларини чарчатиб, уларни ўқушдан 
бездирган бўламиз... 

Энди олинғон мавзуни кенгайтириш, 
туб ўйни англатиш учун қурол бўлғон тил 
ва услуб томониға келсак, бу ерда ҳам 
диққат қилинадирғон нуқталар бор. 

Биринчидан, болаларға ёзиладирғон 
бир асарнинг болалар тилида бўлиши 
мутлақо керак. Фақат болаларға асар 
ёзувчилар бу шартни кўб вақт унутурлар. 
Болаларға деб ёзғон асарларининг ичида 
англашилмайдирғон киноя, чуқур фикр-
лар қистирилиб қўйиладир.  Юқорида бу-
нинг ярамаслиғини сўйлаб ўтдик.

Болаларға адабиёт беришдан мақсад 
уларни қуруқ мутолаа ҳам ўқушға ўрга-
тиш эмас, балки у асарнинг ичида бўлғон 
туб ўйни англата олиш ҳамдир: туб ўйни 
англашилишида тилнинг тушунарлиқ бў-
лишининг катта таъсири борким, бу ҳам 
бўлса, ёзилғон асарнинг мутлақо болалар 
тилида бўлишини талаб этадир. 

Бундай бўлғонда ёзғувчиларнинг бо-
лалар билан гаплаша олишға иқтидори 
сезгилари билан таниш бўлишлари керак. 
Табиий бу иқтидор, бу танишмалиқ бо-
лалар билан яқинда кўришиш; уларнинг 
руҳини текшириш билан бўладир. Мана 
шундай ҳолда болаларға ёзғон асарларда 
муваффақиятни кўриш мумкин.

Бундан кейин, болаларға тантанали ус-
луб билан ёзилғон асарларни бериш яра-
майдир. Болаларға бериладирган асар-
ларнинг содда, ихчам жумлалар ва сўзлар 
билан ёзилиши шарт, чунки уларнинг 

руҳларига содда, ихчам нарсалар ёқадир. 
Ва тилининг очилишида, очиқ-ойдин сўз-
га ўргатишда муҳим фойдаси бор.

Асарнинг ўзи ҳам истар сочма, истар 
тизма услубда ёзилғон бўлса бўлсин, 
ҳаж ми кичик, ихчам бўлиши шарт, чунки 
узун сўзлар болаларнинг ўйноқ руҳлари-
ни тездан чарчатадир.

Бундан бошқа, тизма асарлар тўғри-
сида бир қадар тўхтаб ўтиш керак. Тизма 
асарларнинг ҳофиза устида катта таъсири 
бор. Сочма асарларни эсда сақлаш қийин 
бўлғони ҳолда, тизмаларнинг энг узунла-
рини ҳам тезда ёд қилиш, эсга олиш мум-
кин. Чунки шеърларнинг бор қиймати ҳам 
ҳофизани тарбия қилишидадир.

Фақат болаларға ёзилғон шеърлар-
нинг юқорида сўйланганидек, оғир сўз-
лар, оғир вазн билан ёзилғон қисми бу 
қийматга эга бўла олмайдир. Сўзда қан-
дай ихчамликка риоя қилинса, вазнда 

ҳам шундай ихчамлик  бўлсин... Шеърда 
оҳанг масаласи ҳам муҳимдир. Шеър қан-
ча оҳангли бўлса, шунча ўқулиши онсон 
ва зериктирмайдирган бўладир.

Бундан кейин китобча шаклида бўла-
дирғон асарларнинг техникаси ҳам 
муҳимдир. Китобнинг бошқа жиҳатига 
қандай аҳамият билан қаралса, техника-
сига ҳам шундай диққат билан қараш ке-
рак. 

Китоб қанча нафис бўлса, унинг таъси-
ри ўшал даражада жонли бўладир. Тўғри-
си, китоб нафис қоғозда, йирик ҳарфлар 
билан ва асарнинг мавзуиға оид жонли 
расмлар билан безатилмаги керак. Расм-
ларнинг болалар мароқ ва ҳавасини уй-
ғотишдағи рўли маълум. Бундан бошқа 
расмнинг, туб ўйи нинг очилишидағи кў-
маги жуда каттадир. Бу хусусда рус ўр-
тоқларимиз бизга ўрнак бўла оладирлар. 

Хулоса: китоб, керак ички тузилиши-
ча, керак ташқи тузилишича юқорида 
сўйланган бир-ики қоидаға мувофиқ ту-
зилсин. Бу қоидаларнинг ташқарисидағи 
китобларнинг на педагогик, дидактика, 
на-да руҳият нуқталаридан бир қийматга 
эга бўла олмаслиғи аниқдир. Бу хаёлда 
китобларни болалар қўлиға беришдан 
ҳам тортиниш лозим.

Бу кунгача тирилтирилмаги керак 
бўлғон болалар адабиёти ҳақида шу 
фикр ларни айтиш билан, болалар би-
лан мароқланғон, уларни суйган шоир 
ва адиб ларимизнинг эътиборларини шу 
нуқталарға жалб қиламиз.

АЛИМ
“Маориф ва ўқитувчи” журналининг

 1926 йил 2-сонидан олинди. 

Соҳиба КАРИМОВА 
нашрга тайёрлади.

ТАБДИЛ

БОЛАЛАР АДАБИЁТИ ТЎҒРИСИДА...
Бошланиши 1-саҳифада.

BEDORLIK
ИЖТИМОИЙ ҲИМОЯ

Бу дунёда ҳар бир боланинг 
бахтли яшашга ҳақи бор. Аммо 
ҳамма оилада ҳам мавжуд 
шарт-шароит бундай толега 
эш бўлавермайди. Ажримлар 
ёхуд ноқобил ота-оналарнинг 
ўз мақомига нолойиқлиги 
айрим ҳолларда бахтли 
болаликка соя солиши мумкин. 
Шу боис болалар улғайиб, 
ҳаётда ўз ўрнини топиши учун 
давлат томонидан муайян 
ғамхўрлик чора-тадбирлари 
белгиланган. Аммо баъзан 
субъектив омиллар инсонийлик 
мезонларига зид келиб қолиши 
ҳам мумкин. Фуқаролик ишлари 
бўйича Зангиота туманлараро 
судининг судьяси Дилбар 
Мавлонова  билан суҳбатимиз 
шу мавзуда бўлди.

 – Ижтимоий тармоқларда тез-
тез фарзандига алимент тўлаш-
дан бўйин товлаётганлар ҳақи-
даги хабарларга кўзимиз тушади. 
Уларни жиноятчи каби таъқиб 
этиш қанчалик тўғри? 

– Қонунчиликка кўра, ота-она ўз 
болаларини тарбиялаш ҳуқуқига 
эга ва тарбиялаши шарт этиб бел-
гиланган. Оила кодексининг 73, 
96-моддаларига биноан, улар ўз 
фарзандлари тарбияси ва камо-
лоти учун жавобгар бўлиб, бола-
ларнинг соғлиғи, жисмоний, руҳий, 
маънавий ва ахлоқий тарбиясига 
ғамхўрлик қилиши, шунингдек, во-
яга етмаган болаларини таъмин-
лашлари лозим. 

Ўз навбатида вояга етмаган, шу-
нингдек, вояга етган меҳнатга ла-
ёқатсиз, ёрдамга муҳтож болалар 
таъминоти учун алимент ота-она-
ларнинг келишувига биноан ихти-
ёрий тартибда, шунингдек, суд тар-
тибида ундирилиши мумкин. 

Ўз мажбуриятларини ихтиёрий 
равишда бажармаган ота (она)дан 
суднинг ҳал қилув қарори ёки  буй-
руғига асосан алимент ундирилади.   
Бундай мажбуриятлар бажарилма-
ган ҳолларда жазо чораларининг 
қўлланилиши эса, бевосита қарз-
дорнинг масъулиятини оширади. 
Алимент тўлаш ҳақидаги суднинг 
ҳал қилув қарорини бажаришдан 
бўйин товлаган шахслар Оила ко-
дексининг 79-моддасига асосан 
ота-оналик ҳуқуқидан маҳрум қи-
линиши ёки жиноий жавобгарликка 
тортилиши мумкин. ЎзР МЖтКнинг 
47-моддасига асосан, ота-оналар 
ёки уларнинг ўрнини босувчи шахс-
лар томонидан вояга етмаган бола-
ларни тарбиялаш ва уларга таълим 
бериш борасидаги мажбуриятлар-
ни бажармаслик, шу жумладан, 
воя га етмаган болаларнинг маъму-
рий ҳуқуқбузарлик содир этишига 
олиб келгани учун, базавий ҳисоб-
лаш миқдорининг бир баравари-
дан беш бараваригача миқдорда 
жарима солишга асос бўлади. Ко-
декснинг 474-моддасига мувофиқ,  
моддий ёрдамга муҳтож бўлган 
вояга етмаган ёки меҳнатга лаёқат-
сиз шахсни моддий таъминлашдан 
бўйин товлаш, яъни уларни моддий 
жиҳатдан таъминлаш учун суднинг 
ҳал қилув қарорига ёки суд буйруғи-

га биноан ундирилиши лозим бўл-
ган маблағни икки ойдан ортиқ муд-
датда тўламаганлик учун – ўн беш 
сутка муддатга маъмурий қамоққа 
олиш ёки бир юз йигирма соатгача 
ҳақ тўланадиган жамоат ишларига 
мажбурий равишда жалб этиш жа-
зоси белгиланган. Ушбу Кодексга 
мувофиқ, маъмурий жазоларнинг 
мазкур турлари қўлланилиши мум-
кин бўлмаган шахсларга базавий 
ҳисоблаш миқдорининг йигирма 
баравари миқдорида жарима ҳам 
солинади.

– Мўмай даромад топадиган 
оталарнинг айримлари ўз ки-
римини камайтириб кўрсатиш 
орқали фарзандига арзимас 
миқдорда алимент тўлаши ҳақи-
да эшитганмиз. Бундай ҳоллар 
очиқланмайдими? 

– Агар ундирувчида ушбу ҳолат-
ни тасдиқловчи ишончли маълу-
мотлар бўлса, бевосита бу ҳақида 
тегишли Мажбурий ижро бюроси 
давлат ижрочисига хабар бериб, 
қарздорнинг даромадларини тек-
шириш тўғрисида илтимоснома ки-
ритиши лозим. 

“Суд ҳужжатлари  ва бошқа ор-
ганлар  ҳужжатларини  ижро этиш  
тўғрисида”ги Қонун талабидан ке-
либ чиқиб, давлат ижрочиси қарз-
дорликни ундириш мумкин бўл-
ган барча даромад манбалари ва 
мол-мулкларини аниқлаш чорала-
рини кўради. 

– Алимент олиб вояга етган 
бола келажакда отасига қарашга 
мажбурлиги айтилади. Бу ўзаро 
сулҳми? Ушбу масала ҳам қонун 
назоратига олинадими? 

–  Буни сулҳ деб баҳолаш хато. 
Ота-она ўз болалари олдида қандай 
мажбуриятга эга бўлса, вояга етган 
ва меҳнатга лаёқатли фарзандлар-
нинг ҳам ўз ота-оналари олдидаги 
бурчлари, шу жумладан, уларга 
ғамхўрлик қилиш ва моддий таъ-
минлаш мажбурияти қонунчиликда 
мустаҳкамлаб қўйилган. Афсуски, 
сўнгги вақтларда ота- оналарнинг 
ўз фарзандларидан алимент унди-
риш масаласида судга мурожаат 
қилишлар сони кўпайиб бормоқда. 

Бу биринчи навбатда, шу оиладаги 
муҳитга, ота-она ва болалар ўрта-
сида шаклланган ўзаро муносабат-
га боғлиқ.

– Дейлик, отанинг даромади 
алимент тўловига етмайди ёки у 
ҳеч қаерда ишламайди. Бундай 
ҳолларда масалага қандай ечим 
топилади? 

– Қонунга биноан вояга етма-
ган болаларига таъминот бериш 
ҳақида ота-она ўртасида келишув 
бўлмаса, уларнинг таъминоти учун 
алимент суд томонидан ота-она-
нинг ҳар ойдаги иш ҳақи ва ёки 
бошқа даромадидан ундирилади. 
Бунда ҳар бир бола учун ундири-
ладиган алимент миқдори қонун-
чилик билан белгиланган меҳнатга 
ҳақ тўлашнинг энг кам миқдорининг 
26,5 фоизидан кам бўлмаслиги ке-
рак. Тарафларнинг моддий ёки ои-
лавий аҳволини ва бошқа эътибор-
га лойиқ ҳолатларни ҳисобга олган 
ҳолда алимент тўловлар миқдори 
Қонунга мувофиқ ўзгартирилиши, 
камайтирилиши ёки кўпайтирили-
ши ҳам мумкин.

– Ўз отасини судга бериш, ўз 
ҳақини суд орқали ундириш бо-
ланинг руҳияти, психологиясига 
салбий таъсир кўрсатади. Бу-
нинг олдини олиш борасида ҳам 
қандайдир чоралар кўрилади-
ми?

– Нафақат судга бериш, бал-
ки боланинг ўз отасидан алоҳида 
яшашининг ўзи боланинг руҳиятига 
салбий таъсир ўтказади. Бу ҳолат 
одатда отанинг ўз мажбуриятлари-
ни қанчалик англаши ва адо эти-
шига боғлиқ бўлади. Ҳозирда кўп-
лаб ҳуқуқий тарғибот-тушунтириш 
ишлари олиб борилмоқда. Хусусан, 
мажбурий ижро бўлими вакилла-
ри томонидан оммавий ахборот 
воситалари, ижтимоий тармоқлар 
орқали ўз мажбуриятидан бўйин 
товлаётган қарздорлар қидириб 
топилаётгани, улардан қарзларни 
ундириш бўйича амалга оширилган 
ишлар, уларга нисбатан қўлланган 
жазо чоралари тўғрисида мақола-
лар, фикр-мулоҳазалар ошкора бе-
риб борилмоқда.   

– Америка Қўшма Штатларида 
агар оилада низо келиб чиқса, 
она ва фарзандлар бошқа штат-
га кўчирилиб, биринчи навбатда 
она иш билан таъминланаркан. 
Айтинг-чи, бизда ҳам алимент 
тўловидан ташқари, фарзандлар 
моддий таъминотини яхшилай-
диган қандайдир ишлар амалга 
ошириладими? Балки шундай 
чоралар кўрилса, алимент кечик-
са ҳам она ва болалар моддий 
тангликка тушиб қолишмасми-
ди? 

– Президентнинг 2022 йил 7 март-
даги “Оила ва хотин-қизларни ти-
зимли қўллаб-қувватлашга доир 
ишларни янада жадаллаштириш 
чора-тадбирлари тўғрисида”ги 
87-сонли Фармонида айнан хо-
тин-қизларнинг ҳуқуқ ва қонуний 
манфаатларини ҳимоя қилишга қа-
ратилган бир қатор вазифалар ва 
уларни амалга ошириш механиз-
ми белгиланган. Хусусан, алимент  
тўловчининг бошқа ижро ҳужжатла-
ри бўйича мажбуриятлари мавжуд 
бўлганда, қарздордан ундирилган 
маблағ  алимент  тўловлари бўйи-
ча қарздорлик тўлиқ қоплангандан 
сўнг қонун ҳужжатларида белги-
ланган тартибда ва навбат билан 
тақсимланади. Худди шундай, 
ижро ҳаракатлари давомида қарз-
дорга солинган жарималар ва ижро 
ҳаракатларини амалга ошириш ха-
ражатлари ҳам  алимент тўловла-
ридан жорий қарздорлик тўлиқ қоп-
лангандан сўнг ундирилади.

Алимент тўлаш мажбуриятини 
бажаришдан бўйин товлаб кела-
ётган ва қидирув эълон қилинган 
шахс лар тўғрисидаги маълумот-
ларни мажбурий ижро органла-
рининг расмий веб-сайтларига 
жойлаштириш, шунингдек, давлат 
оммавий ахборот воситаларида 
эълон қилиш амалиёти жорий этил-
ди. Унга кўра, ушбу манбаларда 
қидирувдаги шахслар ва уларнинг 
мол-мулки тўғрисида маълумотга 
эга бўлган фуқароларга мажбурий 
ижро ва ички ишлар органларига 
хабар бериш имконияти яратил-
ган. Бу, албатта, алимент бўйича 

қарздорлик мавжуд бўлганда қарз-
дорлик тўлиқ бартараф этилгунига 
қадар давом эттирилади. Бундан 
ташқари, қарздорнинг транспорт 
воситасини бош қариш ҳуқуқини 
вақтинча чеклаш, қарздорга лицен-
зия ва рухсат бериш хусусиятига 
эга бўлган давлат хизматларини 
вақтинча кўрсатмаслик, алимент  
бўйича қарздорлик мавжудлигини 
никоҳ тузиш учун монелик қилади-
ган ҳолат сифатида белгилаш чо-
ралари кўрилган.

Юқорида таъкидланган Фармон-
нинг 20-бандига асосан Мажбурий 
ижро бюроси ҳузурида юридик 
шахс ташкил этмаган ҳолда “Али-
мент  тўловлари” давлат мақсад-
ли жамғармаси ташкил этилган. 
Фармон ижросини таъминлаш мақ-
садида Вазирлар Маҳкамасининг 
“Алимент тўловлари жамғармаси 
фаолиятини ташкил этиш тўғри-
сида”ги 2022 йил 3 августдаги 
427-сонли қарори ҳам қабул қили-
ниб, алимент тўловлари жамғарма-
сидан фойдаланиш тартиби белги-
ланган. Унга кўра, суд қарори билан  
алимент тўлаш мажбурияти юкла-
тилган шахслардан белгиланган 
маблағларни уч ой ичида ундириш 
имкони бўлмаган ҳолларда “Али-
мент тўловлари” давлат мақсадли 
жамғармаси маблағлари алимент  
тўловлари бўйича шаклланган 
қарздорликни бир йўла тўлашга 
йўналтирилади. Кейинчалик али-
мент  тўлаш  мажбурияти юклатил-
ган қарздордан суд қарорисиз маж-
бурий тартибда ундириб олинади.

– Ажрим суди ўтказилаётганда 
бир оиланинг бузилиб кетишига, 
гўдакларнинг етим бўлиб қоли-
шига сабабчи бўлаётган учин-
чи томонлар ҳам суриштирила-
дими? Уларни ҳеч бўлмаганда 
“моддий” томондан жазолаш, ке-
рак бўлса, улардан ҳам алимент 
ундириш мумкинми? Сизнингча, 
бу ажримлар камайишига омил 
бўлмайдими?  

– Судлар томонидан никоҳдан 
ажратиш тўғрисидаги ишларни 
кўриш жараёнида барча сабаб-
лар ўрганилади. Лозим бўлса, та-
рафларнинг кўрсатмаларидан ке-
либ чиқиб, учинчи шахслар жалб 
этилиб, хулосалар олинади. Никоҳ-
дан ажратиш ва алимент ундириш 
тўғрисидаги талаблар, алоҳида 
мустақил талаблар ҳисобланади. 
Оила кодексининг 122-моддасида 
вояга етмаган, шунингдек, вояга 
етган меҳнатга лаёқатсиз, ёрдамга 
муҳтож шахсларга таъминот бе-
риш мажбурияти суд томонидан 
уларнинг қариндошлари: бобо, 
буви, невара, ака-ука, опа-син-
гил, шунингдек, ўгай ота ва ўгай 
она, ўгай ўғил ва ўгай қиз, доимий 
тарбияда бўлган шахслар зим-
масига юклатилиши мумкинлиги 
қайд этилган. Бунда, болаларнинг 
ота-онаси алимент тўлаш имкони-
яти йўқлиги, бироқ бобо (буви) ва 
бошқа қариндошларнинг эса мод-
дий имкониятлари етарлилигини 
аниқлаш лозим.

Шоира ЭРМЕТОВА
 суҳбатлашди.

Германияда, хусусан, ғарбий Бавария-
даги тарихий Швабия аҳоли ҳудудларида 
санитария тозаликка риоя этиш “туғма” 
эмас, аксинча, мажбурий равишда қадри-
ят ва анъанага айлантирилган.
Узоқ вақт давомида немислар чиқин-

ди, кул, ўлимтиклар, суяк-саёқ ва ювин-
диларни девор оша кўчага ёки жамоат 
жойларига ташлайверган. Натижада ан-
тисанитария шароитларида турли касал-
ликлар кўпайган, қишлоқ ва шаҳарларда 
эпидемия ўчоқлари вужудга келган. 
ХV асрда граф Виттемберг ушбу чиқин-

дилар қўлансасидан касал бўлиб қола-
ди ва у одамлар ва чорва молларининг 
чиқиндиларини қишлоқдан четроққа ёки 
тунги вақтда дарёга оқизиш тўғрисида 
фармон қабул қилади.

Албатта, фармон шартларини назорат 
қилиш осон иш эмасди. Полицияни ҳар бир 
хонадонга ёхуд фермерга бириктириш қим-
мат тадбир бўлиб, ҳуқуқ-тартибот идоралари 
ходимлари учун коррупцияни келтириб чиқа-
рувчи бошоғриғи эди. 

Шундан сўнг граф янги фармон чиқарди, 
натижада Швабия шаҳарлари тўсатдан тоза 
бўлиб қолди. Фармоннинг моҳияти қуйида-

гича эди: агар қўшнингиз бир неча ҳафта 
давомида чиқиндисини тозаламагани, девор-

дан кўчага улоқтиргани ёхуд белгиланмаган 
жойга ташлагани ҳақида хабар бермасангиз, 
унда нафақат у, балки сиз ҳам айбдор сана-
ласиз. Агар сиз тегишли идорага хабар бер-
сангиз, унда сиз қўшнингиз мулкининг бир 
қисмига эгалик ҳуқуқини қўлга киритасиз. 

Натижада ҳамма қўни-қўшни назаридан 
ҳайиқиб, ўз мулкининг дахлсизлигини ўйлаб, 
ҳар шанба кунлари ҳовлиси ва шахсий ҳу-
дудини тозалаб, чиқиндиларни қатъий бел-
гиланган жойга саришталик билан элтишга 
одатланди.

Ушбу ҳолатни бир томондан, чақимчилик-
ка мажбурлаш, шахс эркинлигини бўғиш деб 
талқин қилиш мумкин. Бошқа томондан эса 
швабияликлар қисқа муддатда ўз қишлоқ ва 
шаҳарларининг санитар ҳолатини рисолада-
гидек тартибга келтириб, бутун немис халқига 
намуна кўрсатди. Натижада маълум вақтдан 
сўнг граф Виттембергнинг мажбурий фармо-
ни Германия миллий урф-одати ва анъанаси 
таркибига озодалик ва саришталик фазила-
тини олиб кирди.

Ислом ХУШВАҚТОВ 
саҳифасидан олинди.

ТАРМОҚЛАРДА НИМА ГАП?

НЕМИСЛАР ҚАНДАЙ ҚИЛИБ САНИТАР ТОЗАЛИККА ЎРГАТИЛГАН?НЕМИСЛАР ҚАНДАЙ ҚИЛИБ САНИТАР ТОЗАЛИККА ЎРГАТИЛГАН?


